
 

 

Agenda - Y Pwyllgor Deddfwriaeth, Cyfiawnder a’r 

Cyfansoddiad 
Lleoliad: 

Hybrid - Ystafell Bwyllgora 4 Tŷ Hywel a 

fideogynadledda drwy Zoom 

Dyddiad: Dydd Llun, 4 Gorffennaf 2022 

Amser: 13.30

I gael rhagor o wybodaeth cysylltwch a: 

P Gareth Williams 

Clerc y Pwyllgor 

0300 200 6565  

SeneddDCC@senedd.cymru
------ 

1 Cyflwyniad, ymddiheuriadau, dirprwyon a datgan buddiannau 

13.30   

 

2 Offerynnau nad ydynt yn cynnwys unrhyw faterion i’w codi o dan 

Reol Sefydlog 21.2 neu 21.3 

13.30-13.35 (Tudalennau 1 - 5)  

Dogfennau atodol: 

LJC(6)-20-22 – Papur 1 – Adroddiad drafft 

 

Offerynnau’r Weithdrefn Penderfyniad Gwneud Negyddol 

 

 

2.1 SL(6)216 - Rheoliadau Deddf Cwricwlwm ac Asesu (Cymru) 2021 (Diwygiadau 

Canlyniadol) (Is-ddeddfwriaeth) (Rhif 1) 2022  

  

Rheoliadau 

Memorandwm Esboniadol  

 

 

Offerynnau’r Weithdrefn Penderfyniad Cadarnhaol 

 

2.2 SL(6)221 - Rheoliadau Cyd-bwyllgorau Corfforedig (Cyffredinol) (Rhif 2) 

(Cymru) 2022  

 (Tudalennau 6 - 7) 

------------------------Pecyn dogfennau cyhoeddus ------------------------

https://senedd.cymru/media/uallnt4a/sub-ld15160-w.pdf
https://senedd.wales/media/r2ojihj5/sub-ld15160-em-e.pdf


 

 

Rheoliadau 

Memorandwm Esboniadol  

 

Dogfennau atodol: 

LJC(6)-20-22 - Papur 2 - Datganiad ysgrifenedig gan y Gweinidog Cyllid a 

Llywodraeth Leol, 21 Mehefin 2022 

2.3 SL(6)223 - Rheoliadau Gwasanaethau Rheoleiddiedig (Darparwyr 

Gwasanaethau ac Unigolion Cyfrifol) (Cymru) (Diwygio) 2022  

  

Rheoliadau 

Memorandwm Esboniadol  

 

3 Offerynnau sy'n codi materion i gyflwyno adroddiad arnynt i'r 

Senedd o dan Reol Sefydlog 21.2 neu 21.3 

13.35-13.40   

 

Offerynnau’r Weithdrefn Penderfyniad Gwneud Negyddol 

 

 

3.1 SL(6)217 - Rheoliadau Deddf Cwricwlwm ac Asesu (Cymru) 2021 (Diwygiadau 

Canlyniadol) (Is-ddeddfwriaeth) (Rhif 2) 2022  

 (Tudalennau 8 - 9) 

Rheoliadau 

Memorandwm Esboniadol  

 

Dogfennau atodol: 

LJC(6)-20-22 – Papur 3 – Adroddiad drafft 

3.2 SL(6)218 - Rheoliadau Darparu Gwybodaeth gan Benaethiaid i Rieni a 

Disgyblion sy'n Oedolion (Cymru) 2022  

 (Tudalennau 10 - 12) 

Rheoliadau 

Memorandwm Esboniadol  

 

https://senedd.cymru/media/0dgh31jq/sub-ld15178-w.pdf
https://senedd.cymru/media/k3aj2eh0/sub-ld15178-em-w.pdf
https://senedd.cymru/media/0qthtx4j/sub-ld15181-w.pdf
https://senedd.cymru/media/oyapi5ui/sub-ld15181-em-w.pdf
https://senedd.cymru/media/50mhhlku/sub-ld15161-w.pdf
https://senedd.cymru/media/41ec3mp3/sub-ld15161-em-w.pdf
https://senedd.cymru/media/wyqp3kee/sub-ld15162-w.pdf
https://senedd.cymru/media/u5hfoqo5/sub-ld15162-em-w.pdf


 

 

Dogfennau atodol: 

LJC(6)-20-22 - Papur 4 – Adroddiad drafft 

3.3 SL(6)219 - Rheoliadau Addysg (Eithriadau Dros Dro ar gyfer Disgyblion a 

Phlant Unigol) (Cymru) 2022  

 (Tudalennau 13 - 15) 

Rheoliadau 

Memorandwm Esboniadol  

 

Dogfennau atodol: 

LJC(6)-20-22 - Papur 5 - Adroddiad drafft 

3.4 SL(6)220 - Rheoliadau Addysg mewn Lleoliadau Lluosog (Cymru) 2022  

 (Tudalennau 16 - 17) 

Rheoliadau 

Memorandwm Esboniadol  

 

Dogfennau atodol: 

LJC(6)-20-22 – Papur 6 – Adroddiad drafft 

 

Offerynnau’r Weithdrefn Penderfyniad Cadarnhaol 

 

 

3.5 SL(6)228 - Gorchymyn Ffyrdd Cyfyngedig (Terfyn Cyflymder 20 mya) (Cymru) 

2022  

 (Tudalennau 18 - 23) 

Rheoliadau 

Memorandwm Esboniadol  

 

Dogfennau atodol: 

LJC(6)-20-22 - Papur 7 - Adroddiad drafft 

LJC(6)-20-22 – Papur 8 – Llythyr gan y Gweinidog Newid Hinsawdd, 22 

Mehefin 2022 

https://senedd.cymru/media/gflbihcs/sub-ld15163-w.pdf
https://senedd.cymru/media/sl2cmzbb/sub-ld15163-em-w.pdf
https://senedd.cymru/media/ydndinxf/sub-ld15164-w.pdf
https://senedd.cymru/media/uygpvab5/sub-ld15164-em-w.pdf
https://senedd.cymru/media/1aam3bug/sub-ld15187-w.pdf
https://senedd.wales/media/fo3ibze5/sub-ld15187-em-e.pdf


 

 

4 Offerynnau sy'n codi materion i gyflwyno adroddiad arnynt i'r 

Senedd o dan Reol Sefydlog 21.2 neu 21.3 – trafodwyd yn 

flaenorol 

13.40   

 

4.1 SL(6)213 – Rheoliadau Safonau’r Gymraeg (Rhif 8) 2022 

 (Tudalennau 24 - 26)  

Dogfennau atodol: 

LJC(6)-20-22 - Papur 9 - Adroddiad 

LJC(6)-20-22 - Papur 10 - Llythyr gan Weinidog y Gymraeg ac Addysg, 29 

Mehefin 2022 

5 Cytundeb Cysylltiadau Rhyngsefydliadol 

13.40-13.45   

 

5.1 Datganiad ysgrifenedig gan y Gweinidog Iechyd a Gwasanaethau 

Cymdeithasol a'r Dirprwy Weinidog Iechyd Meddwl a Llesiant: Presenoldeb 

mewn Cyfarfod Rhynglywodraethol ar 16 Mehefin 

 (Tudalen 27)  

Dogfennau atodol: 

LJC(6)-20-22 - Papur 11 – Datganiad ysgrifenedig, 22 Mehefin 2022 

5.2 Gohebiaeth gan Weinidog y Gymraeg ac Addysg: Rheoliadau Asiantaethau’r 

UE (Dirymiadau) 2022 

 (Tudalen 28)  

Dogfennau atodol: 

LJC(6)-20-22 – Papur 12 – Llythyr gan Weinidog y Gymraeg ac Addysg, 27 

Mehefin 2022 

5.3 Gohebiaeth gan y Gweinidog Newid Hinsawdd: Rheoliadau Rheolaethau 

Swyddogol (Iechyd Planhigion) (Amlder Gwiriadau) 2022 

 (Tudalennau 29 - 30)  

Dogfennau atodol: 



 

 

LJC(6)-20-22 – Papur 13 – Llythyr gan y Gweinidog Newid Hinsawdd, 28 

Mehefin 2022 

6 Papurau i’w nodi 

13.45-13.50   

 

6.1 Datganiad ysgrifenedig gan y Cwnsler Cyffredinol a Gweinidog y 

Cyfansoddiad: Dangosfwrdd Rhyngweithiol Cyfraith yr UE a Ddargedwir 

 (Tudalennau 31 - 32)  

Dogfennau atodol: 

LJC(6)-20-22 – Papur 14 - Datganiad ysgrifenedig gan y Cwnsler Cyffredinol 

a Gweinidog y Cyfansoddiad, 27 Mehefin 2022 

6.2 Gohebiaeth gan y Gweinidog Materion Gwledig a Gogledd Cymru, a’r 

Trefnydd: Gorchymyn Cyflogau Amaethyddol 2022 

 (Tudalennau 33 - 35)  

Dogfennau atodol: 

LJC(6)-20-22 - Papur 15 - Llythyr gan y Gweinidog Materion Gwledig a 

Gogledd Cymru, a’r Trefnydd, 27 Mehefin 2022 

LJC(6)-20-22 - Papur 16 - Llythyr gan y Gweinidog Materion Gwledig a 

Gogledd Cymru, a’r Trefnydd, 20 Mai 2022 

6.3 Gohebiaeth gan y Gweinidog Newid Hinsawdd at y Llywydd: Bil Tai 

Cymdeithasol (Rheoleiddio) 

 (Tudalennau 36 - 37)  

Dogfennau atodol: 

LJC(6)-20-22 – Papur 17 – Llythyr gan y Gweinidog Newid Hinsawdd, 27 

Mehefin 2022 

6.4 Gohebiaeth gan y Gweinidog Cyllid a Llywodraeth Leol at Gadeirydd y 

Pwyllgor Cyllid: Bil Deddfau Trethi Cymru etc. (Pŵer i Addasu) 

 (Tudalennau 38 - 42)  

Dogfennau atodol: 

LJC(6)-20-22 - Papur 18 - Llythyr gan y Gweinidog Cyllid a Llywodraeth Leol 

at Gadeirydd y Pwyllgor Cyllid, 28 Mehefin 2022 



 

 

7 Cynnig o dan Reol Sefydlog 17.42 i benderfynu gwahardd y 

cyhoedd o weddill y cyfarfod 

13.50   

 

8 Cydsyniad Deddfwriaethol: Bil Protocol Gogledd Iwerddon 

13.50-14.00 (Tudalennau 43 - 53)  

Dogfennau atodol: 

LJC(6)-20-22 - Papur 19 - Papur briffio gan y Gwasanaeth Ymchwil [Saesneg 

yn unig] 

LJC(6)-20-22 – Papur 20 – Llythyr gan Weinidog yr Economi at y Llywydd, 27 

Mehefin 2022 

9 Memorandwm Cydsyniad Deddfwriaethol: Bil Banc Seilwaith y DU 

14.00-14.15 (Tudalennau 54 - 60)  

Dogfennau atodol: 

LJC(6)-20-22 – Papur 21 – Nodyn cyngor cyfreithiol [Saesneg yn unig] 

10 Cymru yn y DU - deddfu mewn cyd-destun cyfansoddiadol sy'n 

newid 

14.15-14.30 (Tudalennau 61 - 75)  

Dogfennau atodol: 

LJC(6)-20-22 – Papur 22 – Papur briffio cefndirol [Saesneg yn unig] 

LJC(6)-20-22 - Papur 23 - Crynodeb thematig [Saesneg yn unig] 



 

 

Offerynnau Statudol sydd ag Adroddiadau Clir 

04 Gorffennaf 2022 

SL(6)216 – Rheoliadau Deddf Cwricwlwm ac Asesu (Cymru) 

2021 (Diwygiadau Canlyniadol) (Is-ddeddfwriaeth) (Rhif 1) 

2022 

Gweithdrefn: Gwneud Negyddol 

Mae Deddf Cwricwlwm ac Asesu (Cymru) 2021 (“Deddf 2021”) yn sefydlu fframwaith 

cyfreithiol newydd ar gyfer cwricwlwm ac yn gwneud darpariaeth ynghylch asesu ar gyfer 

plant a disgyblion yng Nghymru (“y Cwricwlwm newydd i Gymru”). 

Mae Rheoliadau Deddf Cwricwlwm ac Asesu (Cymru) 2021 (Diwygiadau Canlyniadol) (Is-

deddfwriaeth) (Rhif 1) 2022 ("y Rheoliadau") yn diwygio is-ddeddfwriaeth i roi effaith lawn i 

ddarpariaethau o dan Ddeddf 2021 a gweithredu’r Cwricwlwm newydd i Gymru o fis Medi 

2022 ymlaen. Mae'r Rheoliadau hyn yn gwneud diwygiadau i is-ddeddfwriaeth a wnaed o 

dan ddeddfiadau amrywiol, tra bod Rheoliadau Deddf Cwricwlwm ac Asesu (Cymru) 2021 

(Diwygiadau Canlyniadol) (Is-ddeddfwriaeth) (Rhif 2) 2022 yn gwneud diwygiadau i is-

ddeddfwriaeth a wnaed o dan Ddeddf Addysg 2002. 

Bydd y Cwricwlwm newydd i Gymru yn cael ei gyflwyno’n raddol i blant a disgyblion. Bydd y 

diwygiadau a wneir gan y Rheoliadau hyn yn cael eu cyflwyno'n raddol yn unol â'r amserlen 

isod, a nodir ym mharagraff 2.4 o Femorandwm Esboniadol Llywodraeth Cymru: 

Wedi'i 

gyflwyno'n 

raddol o: 

Blwyddyn ysgol/dysgwyr sy'n dilyn 

y Cwricwlwm i Gymru 

Blwyddyn ysgol/dysgwyr sy’n 

dilyn y Cwricwlwm 

Cenedlaethol (a Lleol)  

Medi 2022 Meithrin, derbyn, blwyddyn 1 i 

flwyddyn 6 a blwyddyn 7 ar gyfer 

ysgolion/lleoliadau sydd wedi dewis 

gweithredu’r Cwricwlwm newydd i 

Gymru o 2022. 

Blwyddyn 7 mewn 

ysgolion/lleoliadau sydd wedi 

dewis peidio â gweithredu’r 

Cwricwlwm newydd i Gymru o 

2022; a blynyddoedd 8 i 11. 

Medi 2023 Pob blwyddyn hyd at Blwyddyn 8 ac 

yn cynnwys y flwyddyn honno 

Blynyddoedd 9 i 11 

Medi 2024 Pob blwyddyn hyd at Blwyddyn 9 ac 

yn cynnwys y flwyddyn honno 

Blynyddoedd 10 i 11 

Medi 2025 Pob blwyddyn hyd at Blwyddyn 10 ac 

yn cynnwys y flwyddyn honno 

Blwyddyn 11 

Tudalen y pecyn 1

Eitem 2

https://busnes.senedd.cymru/mgIssueHistoryHome.aspx?IId=39646
https://busnes.senedd.cymru/mgIssueHistoryHome.aspx?IId=39646
https://busnes.senedd.cymru/mgIssueHistoryHome.aspx?IId=39646


 

 

Medi 2026 Dysgwyr blynyddoedd meithrin a 

derbyn a dysgwyr o oedran ysgol 

gorfodol (blynyddoedd 1 i 11). 

Mewn perthynas â Rhan 5 o Ddeddf 

2021 – y dysgwyr hynny mewn 

ysgolion a gynhelir sydd mewn 

addysg ôl-16 (blynyddoedd 12 a 13). 

Dim – ni fydd y Cwricwlwm 

Cenedlaethol yn berthnasol 

mwyach. 

 

Rhiant-Ddeddf: Ddeddf Cwricwlwm ac Asesu (Cymru) 2021 

Fe’u gwnaed ar: 14 Mehefin 2022 

Fe’u gosodwyd ar: 17 Mehefin 2022 

Yn dod i rym ar:  

 

 

 

 

 

Tudalen y pecyn 2



 

 

 

Offerynnau Statudol sydd ag Adroddiadau Clir 

04 Gorffennaf 2022 

SL(6)221 – Rheoliadau Cyd-bwyllgorau Corfforedig 

(Cyffredinol) (Rhif 2) (Cymru) 2022 

Gweithdrefn: Cadarnhaol 

Mae'r Rheoliadau hyn yn gwneud nifer o ddarpariaethau mewn perthynas â Chyd-

bwyllgorau Corfforedig (“CBCau”) a sefydlir o dan Ran 5 o Ddeddf Llywodraeth Leol ac 

Etholiadau (Cymru) 2021. Mae’r Rheoliadau hyn yn rhan o becyn o offerynnau sy’n sail i 

sefydlu CBCau ac sy’n ceisio sicrhau eu bod yn ddarostyngedig i’r un gofynion gweinyddu a 

llywodraethu â llywodraeth leol. 

Cyrff corfforaethol yw CBCau, a sefydlir drwy reoliadau. Ar hyn o bryd, mae pedwar CBC wedi 

eu sefydlu yng Nghymru: Cyd-bwyllgor Corfforedig y Canolbarth, Cyd-bwyllgor Corfforedig y 

Gogledd, Cyd-bwyllgor Corfforedig y De-orllewin a Chyd-bwyllgor Corfforedig y De-

ddwyrain. 

Hon yw'r bedwaredd set o Reoliadau Cyffredinol Cyd-bwyllgorau Corfforedig. Gyda'i gilydd, 

mae'r rhain yn rhan o becyn o ddarpariaethau a diwygiadau annibynnol i ddeddfwriaeth sy'n 

sail i bob CBC ac sy'n sefydlu'r fframwaith deddfwriaethol sy'n angenrheidiol ar gyfer 

gweinyddu a llywodraethu CBC yn effeithiol. 

Mae’r darpariaethau yn y Rheoliadau hyn yn: 

 

 diwygio Deddf Archwilio Cyhoeddus (Cymru) 2004 fel y gall Archwilydd Cyffredinol 

Cymru gyfarwyddo CBCau i gyhoeddi gwybodaeth sy'n ymwneud â'u perfformiad.  

 

 ei gwneud yn ofynnol i CBC gydweithredu â phwyllgor trosolwg a chraffu cyngor 

cyfansoddol (neu gyd-bwyllgor craffu o ddau neu ragor o gynghorau cyfansoddol) 

sy'n gwneud adroddiad neu argymhellion mewn perthynas ag arfer un o'i 

swyddogaethau gan y CBC a rhoi cymorth iddo. 

 

 gwneud darpariaeth ynghylch llywodraethu a gweinyddu is-bwyllgorau llywodraethu 

ac archwilio CBCau. Mae hyn yn cynnwys gofynion mewn perthynas â phenodi 

cadeirydd a dirprwy, trafodion a gweithdrefn bleidleisio'r is-bwyllgor ac amlder ei 

gyfarfodydd. 

 

 diwygio adran 20 o Ddeddf Llywodraeth Leol a Thai 1989 fel y gellir gwneud 

rheoliadau o dan yr adran honno sy'n gymwys i CBCau.  Mae adran 20 yn rhoi pŵer i 

Tudalen y pecyn 3

https://busnes.senedd.cymru/mgIssueHistoryHome.aspx?IId=39661
https://busnes.senedd.cymru/mgIssueHistoryHome.aspx?IId=39661


 

 

 

Weinidogion Cymru ei gwneud yn ofynnol i awdurdodau perthnasol (gan gynnwys 

prif gynghorau) fabwysiadu rheolau sefydlog gweithdrefnol a nodir mewn rheoliadau. 

 

 gwneud diwygiadau i'r Rheoliadau Sefydlu ar gyfer pob un o'r pedwar CBC, gan 

gynnwys mewn perthynas â'r is-bwyllgor llywodraethu ac archwilio. Mae'r rhain yn 

sicrhau bod gan is-bwyllgor llywodraethu ac archwilio CBC yr un cyfrifoldeb dros 

gwynion a rheoli perfformiad â phwyllgor llywodraethu ac archwilio awdurdod lleol. 

 

Rhiant-Ddeddf: Ddeddf Llywodraeth Leol ac Etholiadau (Cymru) 2021 

Fe’u gwnaed ar:  

Fe’u gosodwyd ar:  

Yn dod i rym ar: 15 Mehefin 2022 

 

 

 

 

 

Tudalen y pecyn 4



 

 

 

Offerynnau Statudol sydd ag Adroddiadau Clir 

04 Gorffennaf 2022 

SL(6)223 – Rheoliadau Gwasanaethau Rheoleiddiedig 

(Darparwyr Gwasanaethau ac Unigolion Cyfrifol) (Cymru) 

(Diwygio) 2022 

Gweithdrefn: Cadarnhaol 

Mae'r Rheoliadau hyn yn ymestyn y gofyniad bod cyflogeion a gweithwyr sy'n darparu gofal a 

chymorth yn cael eu cofrestru gyda Gofal Cymdeithasol Cymru i wasanaethau cartrefi gofal i 

oedolion ac i wasanaethau canolfannau preswyl i deuluoedd.  

Bydd y rheoliadau hyn yn ei gwneud yn ofynnol i ddarparwr: 

 gwasanaeth cartref gofal i oedolion, a 

 gwasanaeth canolfan breswyl i deuluoedd 

i gyflogi personau sydd wedi'u cofrestru gyda Gofal Cymdeithasol Cymru lle maent yn gweithio 

mewn rolau sy'n darparu gofal a chymorth. Mae'r gofyniad i gofrestru yn gymwys i gyflogeion 

ac i weithwyr a gyflogir o dan gontract ar gyfer gwasanaethau.  Rhaid i weithwyr fod wedi'u 

cofrestru o fewn chwe mis i ddechrau eu cyflogaeth neu o fewn chwe mis i gael eu cymryd 

ymlaen gyntaf o dan gontract ar gyfer gwasanaethau i ddarparu gofal a chymorth. 

Bwriad cyflwyno gofyniad ar y gwasanaethau hyn i gyflogi dim ond gweithwyr sydd wedi'u 

cofrestru gyda rheoleiddiwr y gweithlu yw rhoi mwy o sicrwydd i'r cyhoedd ac i ddefnyddwyr 

y gwasanaethau hynny bod gweithwyr yn cael eu dwyn i gyfrif yn erbyn Cod Ymarfer 

Proffesiynol a bod ganddynt y cymwysterau priodol i ymgymryd â'r rôl.    

I gael ei nodi ar y gofrestr, rhaid i berson feddu ar gymwysterau priodol. Mae hyn yn golygu 

bod yn rhaid iddynt fod wedi cwblhau cwrs a gymeradwywyd gan Gofal Cymdeithasol Cymru 

yn llwyddiannus. 

Fel rhan o'r rhaglen gofrestru, mae gan Gofal Cymdeithasol Cymru y pŵer i godi ffi gofrestru 

o dan Ddeddf 2016, ac mae'n gyfrifol am bennu'r ffi hon. 

Rhiant-Ddeddf: Ddeddf Rheoleiddio ac Arolygu Gofal Cymdeithasol (Cymru) 2016 

Fe’u gwnaed ar:  

Fe’u gosodwyd ar:  

Yn dod i rym ar: 01 Hydref 2022

 

Tudalen y pecyn 5

https://busnes.senedd.cymru/mgIssueHistoryHome.aspx?IId=39669
https://busnes.senedd.cymru/mgIssueHistoryHome.aspx?IId=39669
https://busnes.senedd.cymru/mgIssueHistoryHome.aspx?IId=39669


 

 

 

 

 

DATGANIAD YSGRIFENEDIG  

GAN 

LYWODRAETH CYMRU 
 

TEITL  
Diweddariad ar roi’r fframwaith deddfwriaethol sylfaenol ar waith 
ar gyfer Cyd-bwyllgorau Corfforedig 

DYDDIAD  21 Mehefin 2022 

GAN Rebecca Evans AS, y Gweinidog Cyllid a Llywodraeth Leol  

 

Darparodd Deddf Llywodraeth Leol ac Etholiadau (Cymru) 2021 ar gyfer creu Cyd-
bwyllgorau Corfforedig (y Cyd-bwyllgorau) i hybu cydweithio ymhellach ar draws 
awdurdodau lleol. Y bwriad cyffredinol yw bod y Cyd-bwyllgorau’n cael eu trin fel rhan o 
‘deulu awdurdodau lleol’ Cymru a bod ganddynt i raddau helaeth yr un pwerau a 
dyletswyddau neu rai tebyg yn y ffordd y maent yn gweithredu ac yn cael eu llywodraethu. 
 
Ym mis Mawrth 2021 gwnaed Rheoliadau a oedd yn darparu ar gyfer sefydlu pedwar Cyd-
bwyllgor yng Nghymru, yn ogystal â sicrhau gofynion goruchwylio, rheoli ac ymddygiad 
priodol o’r dechrau ar gyfer y Cyd-bwyllgorau a’u haelodau. Cymeradwyodd y Senedd ddwy 
set arall o is-ddeddfwriaeth ym mis Tachwedd 2021 a mis Mawrth 2022, a oedd yn darparu 
ar gyfer agweddau ar y fframwaith deddfwriaethol ar gyfer y Cyd-bwyllgorau. 
 
Heddiw rwyf wedi gosod Rheoliadau Cyd-bwyllgorau Corfforedig (Cyffredinol) (Cymru) (Rhif 
2) 2022, y mae dadl arnynt wedi’i hamserlennu ar gyfer 12 Gorffennaf. Mae’r rhain yn 
darparu ar gyfer: 
 

 cymhwyso’r drefn perfformiad a llywodraethu llywodraeth leol i’r Cyd-bwyllgorau 

 trosolwg a chraffu ar y Cyd-bwyllgorau 

 ei gwneud yn ofynnol i Gyd-bwyllgor fabwysiadu rheolau sefydlog gweithdrefnol 
penodol 

 nifer bach o newidiadau canlyniadol ac amrywiol eraill i ddeddfwriaeth bresennol 
 
Roedd y Rheoliadau Cyffredinol hyn yn destun ymgynghoriad cyhoeddus rhwng 28 Mawrth 
a 23 Mai. Rwy’n ddiolchgar am yr 17 o ymatebion i’r ymgynghoriad hwn. Yn gyffredinol, 
teimlwyd bod y Rheoliadau drafft yn glir a chytunwyd â’r darpariaethau arfaethedig. Dilëwyd 
un diwygiad arfaethedig i Ddeddf Archwilio Cyhoeddus (Cymru) 2004 mewn ymateb i 
bryderon a godwyd gan Archwilio Cymru. 
 
Bydd tri Offeryn Statudol ategol hefyd yn cael eu gosod cyn bo hir. Mae’r rhain yn 
angenrheidiol i roi effaith i gymhwyso Rhan 3 o Ddeddf Llywodraeth Leol 2000 y darperir ar 
ei gyfer yn Rheoliadau Cyd-bwyllgorau Corfforedig (Cyffredinol) (Cymru) 2022. Bydd yr 

Offerynnau Statudol canlynol yn darparu ar gyfer cymhwyso’r Cod Ymddygiad yn llawn i’r 
Cyd-bwyllgorau: 

 Rheoliadau Ymchwiliadau Llywodraeth Leol (Swyddogaethau Swyddogion Monitro a 
Phwyllgorau Safonau) (Cymru) (Diwygio) 2022  

 Gorchymyn Awdurdodau Lleol (Cod Ymddygiad Enghreifftiol) (Cymru) (Diwygio) 
2022  

 Gorchymyn Ymddygiad Aelodau (Egwyddorion) (Cymru) (Diwygio) 2022  
 
Ochr yn ochr â hyn, os ceir cymeradwyaeth y Senedd i’r Rheoliadau Cyffredinol ar 12 
Gorffennaf, byddaf hefyd yn cyhoeddi Cyfarwyddyd Trosglwyddo Staff Awdurdodau Cymru 
(Pensiynau) 2022 a fydd yn cwmpasu’r Cyd-bwyllgorau ac yn ceisio diweddaru’n gyffredinol 
derminoleg y Cyfarwyddyd blaenorol o 2012. 
 
Bydd nifer bach o fân Offerynnau Statudol pellach yn ofynnol yn ystod y misoedd nesaf er 
mwyn rhoi effaith lawn i gymhwyso Rhan 3 o Ddeddf 2000 ond ni fydd y rhain yn gyfystyr â 
set sylweddol bellach o ddeddfwriaeth. Yn ogystal, mewn nifer bach o feysydd mae angen 
diwygio deddfwriaeth sy’n ymwneud â materion a gedwir yn ôl a bydd angen ei diwygio gan 
Lywodraeth y DU. Fodd bynnag mae’r Offerynnau Statudol a amlinellwyd uchod i raddau 
helaeth yn cwblhau’r gwaith i roi fframwaith deddfwriaethol sylfaenol y Cyd-bwyllgorau ar 
waith.  

Mae gan y Cyd-bwyllgorau gyfrifoldebau uniongyrchol sylweddol y byddant yn dechrau eu 
cyflawni o fis Mehefin a fydd yn cael effeithiau mawr ar awdurdodau lleol a phobl sy’n byw 
yn eu hardaloedd. Bydd gofyn i’r Cyd-bwyllgorau baratoi Cynllun Datblygu Strategol a 
Chynllun Trafnidiaeth Rhanbarthol. O’r amser hwnnw ymlaen bydd y Cyd-bwyllgorau hefyd 
yn gallu arfer pŵer lles economaidd eang - y pŵer i wneud unrhyw beth a fydd yn gwella 
neu’n hybu lles economaidd ei ardal. 

SL(6)217 – Rheoliadau Deddf Cwricwlwm ac Asesu 

(Cymru) 2021 (Diwygiadau Canlyniadol) (Is-

ddeddfwriaeth) (Rhif 2) 2022 

Cefndir a diben 

Mae Deddf Cwricwlwm ac Asesu (Cymru) 2021 yn sefydlu fframwaith cyfreithiol newydd ar 

gyfer cwricwlwm ac yn gwneud darpariaeth ynghylch asesu ar gyfer disgyblion a phlant yng 

Nghymru, “y Cwricwlwm i Gymru”. 

Mae'r Rheoliadau hyn wedi cael eu gosod fel rhan o gyfres o reoliadau i gefnogi’r broses o 

weithredu’r Cwricwlwm i Gymru o fis Medi 2022. 

 

Mae'r Rheoliadau hyn yn diwygio is-ddeddfwriaeth i roi effaith lawn i ddarpariaethau o dan 

Ddeddf 2021 a gweithredu’r Cwricwlwm i Gymru o fis Medi 2022. Dirymir sawl offeryn gan y 

Rheoliadau hyn, gydag eraill yn cael eu datgymhwyso'n raddol, cyn cael eu dirymu.  

Gweithdrefnau 

Negyddol. 

Gwnaed y Rheoliadau gan Weinidogion Cymru cyn iddynt gael eu gosod gerbron y 

Senedd.  Caiff y Senedd ddirymu'r Rheoliadau o fewn 40 diwrnod (ac eithrio unrhyw 

ddyddiau pan fo’r Senedd: (i) wedi’i diddymu neu (ii) mewn cyfnod o doriad am fwy na 

phedwar diwrnod) i'r dyddiad y’u gosodwyd gerbron y Senedd.  

Materion technegol: craffu 

Ni nodwyd unrhyw bwyntiau i gyflwyno adroddiad arnynt o dan Reol Sefydlog 21.2 mewn 

perthynas â'r offeryn hwn. 

Rhinweddau: craffu  

Nodwyd y pwyntiau a ganlyn i gyflwyno adroddiad arnynt o dan Reol Sefydlog 21.3 mewn 

perthynas â’r offeryn hwn. 

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 

yn codi materion polisi cyhoeddus sy’n debyg o fod o ddiddordeb i’r Senedd 

Mae rhai anghysondebau a gwallau mewn cysylltiad â'r diffiniadau a gynhwysir yn rheoliad 2. 

Mae'r diffiniad o Ddeddf 2021 yn y testun Saesneg yn cynnwys diffiniad Cymraeg cyfatebol 

anghywir. Mae’n darllen fel "y Ddeddf". Yn lle hynny, dylai ddarllen fel "Deddf 2021".  Nid 

yw'r diffiniad o bennaeth yn cynnwys diffiniad Cymraeg cyfatebol (e.e. pennaeth) yn y testun 

Saesneg. Nid yw blwyddyn 2 a blwyddyn 11 wedi eu diffinio, er bod yr holl flynyddoedd 

ysgol arall o flwyddyn derbyn i flwyddyn 10 wedi eu diffinio. Nid yw'n glir pam nad yw'r 

diffiniadau hyn wedi eu cynnwys er cyflawnrwydd. Nodwn fod rheoliad 11(2)(c) yn cyfeirio at 

flynyddoedd 1 i 6 (a fyddai'n cynnwys blwyddyn 2). Diffiniwyd grwpiau blwyddyn o'r 

flwyddyn dderbyn hyd at flwyddyn 11, er enghraifft, yn rheoliad 2 o Reoliadau Addysg 

(Eithriadau Dros Dro ar gyfer Disgyblion a Phlant Unigol) (Cymru) 2022, sydd hefyd yn rhan 

o'r gyfres hon o reoliadau. Fel y cyfryw, mae'n ymddangos bod anghysondeb yn y dull 

gweithredu rhwng yr offerynnau hyn.  

Ymateb Llywodraeth Cymru  

Mae angen ymateb gan Lywodraeth Cymru. 

 

Cynghorwyr Cyfreithiol 

Y Pwyllgor Deddfwriaeth, Cyfiawnder a’r Cyfansoddiad 

28 Mehefin 2022 

SL(6)218 – Rheoliadau Darparu Gwybodaeth gan 

Benaethiaid i Rieni a Disgyblion sy'n Oedolion 

(Cymru) 2022 

Cefndir a Diben 

Mae Rheoliadau Darparu Gwybodaeth gan Benaethiaid i Rieni a Disgyblion sy'n Oedolion 

(Cymru) 2022 (“y Rheoliadau) yn cael eu gwneud gan Weinidogion Cymru drwy arfer y 

pwerau a roddwyd iddynt gan adrannau 408(1) a 569(4) a (5), a pharagraff 3 o Atodlen 1(3), i 

Ddeddf Addysg 1996. Yn unol ag adran 408(5) o’r Ddeddf honno, mae Gweinidogion Cymru 

wedi ymgynghori â’r personau hynny y maent yn ystyried ei bod yn ddymunol ymgynghori â 

hwy. 

Mae Deddf Cwricwlwm ac Asesu (Cymru) 2021 ("Deddf 2021”) yn sefydlu fframwaith newydd 

ar gyfer cwricwlwm ac yn gwneud darpariaeth ynghylch asesu ar gyfer disgyblion a phlant 

yng Nghymru (“y Cwricwlwm newydd i Gymru”).  

Mae rheoliad 1 yn darparu ar gyfer cychwyn y Rheoliadau fesul grwpiau blwyddyn. Bydd hyn 

yn adlewyrchu'r bwriad i gyflwyno’r Cwricwlwm i Gymru a fydd hefyd yn cael ei gyflwyno'n 

raddol dros gyfnod o amser fesul grwpiau blwyddyn. Bydd y Cwricwlwm newydd i Gymru a'r 

Rheoliadau yn cael eu cyflwyno i blant a disgyblion fesult cam. Daw’r Cwricwlwm newydd i 

Gymru yn fandadol ar gyfer y grwpiau blwyddyn mewn ysgolion a lleoliadau eraill fel a 

ganlyn—  

(a) ar 1 Medi 2022 ar gyfer—  

(i) plant mewn ysgol feithrin a gynhelir,  

(ii) disgyblion mewn blwyddyn derbyn, ac  

(iii) disgyblion ym mlynyddoedd 1, 2, 3, 4, 5 a 6,  

(b) ar 1 Medi 2022 ar gyfer plant a disgyblion ym mlwyddyn 7 yn yr ysgolion hynny a’r 

lleoliadau eraill hynny pan fo cwricwlwm wedi ei ddarparu yn unol â Deddf 2021,  

(c) ar 1 Medi 2023 ar gyfer plant a disgyblion ym mlynyddoedd 7 ac 8,  

(d) ar 1 Medi 2024 ar gyfer plant a disgyblion ym mlwyddyn 9,  

(e) ar 1 Medi 2025 ar gyfer plant a disgyblion ym mlwyddyn 10, ac  

(f) ar 1 Medi 2026 ar gyfer plant a disgyblion ym mlwyddyn 11.  

Mae’r Rheoliadau hyn yn gymwys mewn perthynas â phlant a disgyblion y darperir addysg 

iddynt—  

(a) mewn ysgolion a gynhelir,  

(b) mewn ysgolion meithrin a gynhelir, ac  

c) mewn unedau cyfeirio disgyblion (“UCDau“).  

Mae’r Rheoliadau yn gymwys i UCDau yn rhinwedd paragraff 3 o Atodlen 1 i Ddeddf Addysg 

1996. Mae rheoliad 2(2) yn darparu, mewn perthynas ag UCD, fod cyfeiriad at bennaeth yn 

gyfeiriad at athro neu athrawes sydd â chyfrifoldeb am UCD a bod cyfeiriad at gorff 

llywodraethu yn gyfeiriad at bwyllgor rheoli (os oes un) ac at athro neu athrawes sydd â 

chyfrifoldeb am UCD os nad oes un.  

Mae rheoliad 3 ac Atodlen 1 yn darparu ar gyfer datgymhwyso a dirymu Rheoliadau 

Adroddiad Pennaeth i Rieni a Disgyblion sy’n Oedolion (Cymru) 2011 (“Rheoliadau 2011”) 

fesul cam. Mae datgymhwyso a dirymu Rheoliadau 2011 yn adlewyrchu’r dull arfaethedig o 

gyflwyno’r Cwricwlwm newydd i Gymru a’r Rheoliadau.  

Mae rheoliad 4 yn ei gwneud yn ofynnol i bennaeth ysgol a gynhelir wneud trefniadau i 

ddarparu gwybodaeth am gynnydd y disgybl o dymor i dymor i rieni disgyblion cofrestredig 

ac i ddisgyblion sy’n oedolion. Mae’r wybodaeth y mae rhaid ei darparu wedi ei nodi yn Rhan 

1 o Atodlen 2.  

Mae rheoliad 5 yn ei gwneud yn ofynnol i bennaeth ysgol a gynhelir ddarparu gwybodaeth 

am gynnydd blynyddol disgyblion cofrestredig i rieni disgyblion cofrestredig ac i ddisgyblion 

sy’n oedolion (“gwybodaeth flynyddol”). Mae’r wybodaeth y mae rhaid ei darparu wedi ei 

nodi yn Rhannau 2 a 3 o Atodlen 2. Mae rheoliad 6 yn nodi’r cyfnod adrodd ar gyfer yr 

wybodaeth flynyddol.  

Mae rheoliad 7 yn darparu y caiff disgybl sy’n oedolyn neu riant disgybl ofyn am unrhyw 

wybodaeth sy’n ofynnol yn rhinwedd rheoliad 5 a Rhannau 2 a 3 o Atodlen 2 y maent yn 

ystyried ei bod ar goll o’r wybodaeth flynyddol a ddarperir.  

Mae rheoliad 8 yn ei gwneud yn ofynnol i’r pennaeth ddarparu i unrhyw ddisgybl sydd wedi 

peidio â bod o oedran ysgol gorfodol adroddiad i ddisgybl sy’n ymadael â’r ysgol 

(“adroddiad i ddisgybl sy’n ymadael â’r ysgol”). Mae’r wybodaeth y mae rhaid ei darparu yn 

yr adroddiad i ddisgybl sy’n ymadael â’r ysgol wedi ei nodi yn Rhan 4 o Atodlen 2. 

Mae rheoliad 9 yn nodi’r cyfnod adrodd ar gyfer yr adroddiad i ddisgybl sy’n ymadael â’r 

ysgol.  

Mae rheoliad 10 yn nodi cyfyngiadau penodol ar ddarparu gwybodaeth.  

Mae rheoliad 11 yn darparu, pan fo angen, fod rhaid i unrhyw ddogfen neu unrhyw 

wybodaeth y mae’n ofynnol iddi fod ar gael o dan y Rheoliadau hyn gael ei chyfieithu i’r 

Gymraeg neu’r Saesneg neu i iaith arall neu gael ei chynhyrchu mewn Braille neu ar dâp sain.  

Y weithdrefn 

Negyddol. 

Gwnaed y Rheoliadau gan Weinidogion Cymru cyn iddynt gael eu gosod gerbron y Senedd. 

Gall y Senedd ddirymu'r Rheoliadau o fewn 40 diwrnod (ac eithrio unrhyw ddyddiau pan fo’r 

Senedd: (i) wedi’i diddymu neu (ii) mewn cyfnod o doriad am fwy na phedwar diwrnod) i'r 

dyddiad y’u gosodwyd gerbron y Senedd. 

Materion technegol: craffu 

Ni nodir unrhyw bwyntiau i gyflwyno adroddiad arnynt o dan Reol Sefydlog 21.2 mewn 

perthynas â’r offeryn hwn.  

Rhinweddau: craffu  

Nodir y pwyntiau a ganlyn i gyflwyno adroddiad arnynt o dan Reol Sefydlog 21.3 mewn 

perthynas â'r offeryn hwn. 

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 

yn codi materion polisi cyhoeddus sy’n debyg o fod o ddiddordeb i’r Senedd. 

Nid yw'r Rheoliadau hyn yn diffinio'r term "pennaeth" ond defnyddir y term hwn yn helaeth 

yn y Rheoliadau. Mae offerynnau eraill yn y gyfres, megis Rheoliadau Deddf Cwricwlwm ac 

Asesu (Cymru) 2021 (Diwygiadau Canlyniadol) (Is-ddeddfwriaeth) (Rhif 2) 2022 yn dweud 

bod i “bennaeth yr ystyr a roddir iddo yn adran 579(1) o Ddeddf 1996”. Gallai'r anghysondeb 

hwn o ran dull achosi dryswch i'r darllenydd, yn enwedig o ystyried arwyddocâd y term 

'pennaeth' i weithrediad y Rheoliadau.  

Ymateb Llywodraeth Cymru 

Mae angen ymateb gan Lywodraeth Cymru. 

 

Cynghorwyr Cyfreithiol  

Y Pwyllgor Deddfwriaeth, Cyfiawnder a’r Cyfansoddiad 

29 Mehefin 2022 

SL(6)219 – Rheoliadau Addysg (Eithriadau Dros Dro 

ar gyfer Disgyblion a Phlant Unigol) (Cymru) 2022 

Cefndir a diben 

Mae Deddf Cwricwlwm ac Asesu (Cymru) 2021 ("y Ddeddf") yn sefydlu fframwaith cyfreithiol 

newydd ar gyfer cwricwlwm ac yn gwneud darpariaeth ynghylch asesu ar gyfer disgyblion a 

phlant yng Nghymru (“y Cwricwlwm i Gymru”). 

Mae'r Rheoliadau hyn wedi'u gosod fel rhan o gyfres o reoliadau i gefnogi gweithredu'r 

Cwricwlwm i Gymru o fis Medi 2022 ymlaen. 

 

Bydd y Rheoliadau hyn yn galluogi penaethiaid ysgolion a gynhelir ac ysgolion meithrin a 

gynhelir a darparwyr addysg feithrin a gyllidir ond nas cynhelir i benderfynu na ddylai 

darpariaethau’r Cwricwlwm i Gymru fod yn gymwys i blentyn neu ddisgybl, neu y dylent fod 

yn gymwys gydag addasiadau. 

Mae rheoliad 4 yn darparu na chaniateir rhoi penderfyniad ond mewn achosion pan fo’r 

person perthnasol yn ystyried nad yw’n briodol gweithredu’r cwricwlwm perthnasol ar gyfer y 

plentyn hwnnw neu’r disgybl hwnnw am y tro. Fodd bynnag, mae amgylchiadau'n debygol o 

newid fel y bydd yn briodol gweithredu’r cwricwlwm perthnasol ar gyfer y disgybl hwnnw 

neu’r plentyn hwnnw o fewn chwe mis i’r dyddiad y daw’r penderfyniad i rym.   

Mae rheoliad 5 yn darparu na chaiff hyd y penderfyniad cyntaf fod yn hwy na chwe mis.   

Mae rheoliad 6 yn darparu y caniateir amrywio penderfyniad, tra bod rheoliad 7 yn gwneud 

darpariaeth ar gyfer dirymu penderfyniad.  Mae rheoliad 8 yn darparu y caniateir gwneud 

penderfyniadau pellach o dan amgylchiadau penodol ac yn ddarostyngedig i gydsyniad yr 

awdurdod lleol neu’r corff llywodraethu fel y bo angen. Mae rheoliad 9 yn gwneud 

darpariaeth debyg ar gyfer darparwyr addysg feithrin a gyllidir ond nas cynhelir.   

Mae rheoliad 10 yn darparu y caiff disgybl neu riant disgybl ofyn i’r person perthnasol 

wneud, dirymu neu amrywio penderfyniad. Mae rheoliad 11 yn darparu bod rhaid i’r person 

perthnasol wneud, amrywio neu ddirymu penderfyniad o fewn dwy wythnos neu wrthod y 

cais.   

Gweithdrefn 

Negyddol. 

Gwnaed y Rheoliadau gan Weinidogion Cymru cyn iddynt gael eu gosod gerbron y 

Senedd.  Gall y Senedd ddirymu'r Rheoliadau o fewn 40 diwrnod (ac eithrio unrhyw 

ddiwrnodau pan fo’r Senedd: (i) wedi’i diddymu neu (ii) ar doriad am fwy na phedwar 

diwrnod) i'r dyddiad y cawsant eu gosod gerbron y Senedd.  

Tudalen y pecyn 13

Eitem 3.3

https://busnes.senedd.cymru/mgIssueHistoryHome.aspx?IId=39648
https://busnes.senedd.cymru/mgIssueHistoryHome.aspx?IId=39648


   
 

 

Materion technegol: craffu 

Nodwyd y pwyntiau a ganlyn i gyflwyno adroddiad arnynt o dan Reol Sefydlog 21.2 mewn 

perthynas â’r offeryn hwn. 

1. Rheol Sefydlog 21.2(v) – bod angen eglurhad pellach ynglŷn â'i ffurf neu ei ystyr am 

unrhyw reswm penodol 

Pan fydd disgybl neu riant yn gwneud cais i'r pennaeth, neu ddarparwr addysg feithrin a 

gyllidir ond nas cynhelir wneud, dirymu neu amrywio penderfyniad yn unol â rheoliad 10(1) 

neu (2) (fel y bo'n gymwys), rhaid i'r cais gael ei wneud "ar lafar neu’n ysgrifenedig a rhaid 

iddo gynnwys y rhesymau dros ei wneud" (gweler rheoliad 10(3)). Mae'n ofynnol i'r person 

perthnasol wneud, amrywio neu ddirymu'r penderfyniad neu roi hysbysiad o'r penderfyniad i 

wrthod gwneud hynny, o fewn dwy wythnos i gael cais (gweler rheoliad 11). Fodd bynnag, 

ymddengys nad oes gofyniad penodol i'r person perthnasol roi rhesymau dros ei 

benderfyniad os yw'n gwrthod y cais. Mae hyn yn ymddangos yn anghyson â'r gofyniad 

penodol i rieni neu ddisgyblion roi rhesymau pan fyddant yn gwneud cais. Nodwn y gofyniad 

i benaethiaid ddarparu gwybodaeth (gan gynnwys rhesymau) yn unol ag adran 44 o'r 

Ddeddf, ond dim ond i sefyllfaoedd pan fo pennaeth yn "gwneud, yn amrywio neu’n dirymu 

penderfyniad o dan reoliadau a wneir o dan adran 42" y mae hyn yn berthnasol (adran 44(1) 

o'r Ddeddf). Nid yw hyn yn cynnwys gwrthod cais. Nodwn fod y Nodyn Esboniadol sy'n cyd-

fynd â'r Rheoliadau yn nodi bod Rheoliad 11 yn darparu bod “rhaid i'r person perthnasol 

wneud, amrywio neu ddirymu penderfyniad o fewn dwy wythnos, gyda rhesymau os 

gwrthodir y cais”. Fodd bynnag, nid yw'n glir sut y mae'r ddarpariaeth yn rheoliad 11 yn ei 

gwneud yn ofynnol yn benodol i'r person perthnasol roi rhesymau os gwrthodir cais.  

 

Rhinweddau: Craffu  

Nodwyd y pwyntiau a ganlyn i gyflwyno adroddiad arnynt o dan Reol Sefydlog 21.3 mewn 

perthynas â’r offeryn hwn. 

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 

yn codi materion polisi cyhoeddus sy’n debyg o fod o ddiddordeb i’r Senedd 

Nid yw'r Rheoliadau hyn yn diffinio'r term "pennaeth" ond defnyddir y term hwn yn y 

Rheoliadau. Mae Offerynnau eraill yn y gyfres, megis Rheoliadau Deddf Cwricwlwm ac Asesu 

(Cymru) 2021 (Diwygiadau Canlyniadol) (Is-ddeddfwriaeth) (Rhif 2) 2022, yn diffinio'r term 

“pennaeth” fel un sydd â'r “ystyr a roddir i ‘head teacher’ yn adran 579(1) o Ddeddf 1996”. 

Gallai'r anghysondeb hwn o ran dull gweithredu achosi dryswch i'r darllenydd, yn enwedig o 

ystyried arwyddocâd y term pennaeth wrth weithredu’r Rheoliadau hyn (p'un a gaiff ei 

ddefnyddio'n annibynnol neu fel rhan o'r diffiniad ehangach o berson perthnasol).  

Ymateb Llywodraeth Cymru  

Mae angen ymateb gan Lywodraeth Cymru. 

 

Cynghorwyr Cyfreithiol 

Y Pwyllgor Deddfwriaeth, Cyfiawnder a’r Cyfansoddiad 

28 Mehefin 2022 

 

 

Tudalen y pecyn 15



   
 

 

SL(6)220 – Rheoliadau Addysg mewn Lleoliadau 

Lluosog (Cymru) 2022 

Cefndir a Diben 

Mae Deddf Cwricwlwm ac Asesu (Cymru) 2021 yn sefydlu fframwaith newydd ar gyfer 

cwricwlwm ac yn gwneud darpariaeth ynghylch asesu ar gyfer disgyblion a phlant yng 

Nghymru. 

Mae’r Rheoliadau hyn yn ei gwneud yn ofynnol i’r awdurdod lleol priodol lunio ac adolygu 

cynllun ar gyfer y plant hynny a’r disgyblion hynny sy’n cael eu haddysgu mewn mwy nag un 

lleoliad. Rhaid i’r cynllun nodi’r addysgu a dysgu sydd i’w ddarparu ar gyfer y plentyn neu’r 

disgybl ym mhob lleoliad, a’r trefniadau asesu a fydd yn gymwys i’r plentyn neu’r disgybl ym 

mhob lleoliad. 

Bydd cychwyn y Rheoliadau hyn yn adlewyrchu'r bwriad i gyflwyno'r cwricwlwm newydd, a 

gyflwynir yn raddol dros gyfnod o amser fesul grŵp blwyddyn. 

Y weithdrefn 

Negyddol 

Gwnaed y Rheoliadau gan Weinidogion Cymru cyn iddynt gael eu gosod gerbron y Senedd.  

Gall y Senedd ddirymu'r Rheoliadau o fewn 40 diwrnod (ac eithrio unrhyw ddyddiau pan fo’r 

Senedd: (i) wedi’i diddymu neu (ii) mewn cyfnod o doriad am fwy na phedwar diwrnod) i'r 

dyddiad y’u gosodwyd gerbron y Senedd. 

Materion technegol: craffu 

Ni nodwyd unrhyw bwyntiau i gyflwyno adroddiad arnynt o dan Reol Sefydlog 21.2 mewn 

perthynas â'r offeryn hwn. 

Rhinweddau: craffu  

Nodwyd y pwynt a ganlyn i gyflwyno adroddiad arno o dan Reol Sefydlog 21.3 mewn 

perthynas â’r offeryn hwn: 

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 

yn codi materion polisi cyhoeddus sy’n debyg o fod o ddiddordeb i’r Senedd. 

Mae'r term “pennaeth” yn ymddangos yn y Rheoliadau hyn ond nid yw wedi'i ddiffinio. Mae 

Offerynnau eraill yn y gyfres, megis Rheoliadau Deddf Cwricwlwm ac Asesu (Cymru) 2021 

(Diwygiadau Canlyniadol) (Is-ddeddfwriaeth) (Rhif 2) 2022, yn diffinio'r term “pennaeth” (fel 

un sydd â'r ystyr a roddir iddo yn adran 579(1) o Ddeddf Addysg 1996). 

Gofynnwn i Lywodraeth Cymru esbonio’r anghysondeb yn y dull a ddefnyddir ar draws y 

gyfres, gan y gallai achosi dryswch i’r darllenydd.  

 

Ymateb Llywodraeth Cymru 

Mae angen ymateb gan Lywodraeth Cymru. 

 

Cynghorwyr Cyfreithiol 

Y Pwyllgor Deddfwriaeth, Cyfiawnder a’r Cyfansoddiad 

28 Mehefin 2022 

SL(6)228 – Gorchymyn Ffyrdd Cyfyngedig (Terfyn 

Cyflymder 20 mya) (Cymru) 2022 

Cefndir a Diben 

Mae Gorchymyn Ffyrdd Cyfyngedig (Terfyn Cyflymder 20 mya) (Cymru) 2022 (“y 

Gorchymyn”) yn gostwng y terfyn cyflymder o 30 milltir yr awr i 20 milltir yr awr ar ffyrdd 

cyfyngedig yng Nghymru.  

Mae adran 81(1) o Ddeddf Rheoleiddio Traffig Ffyrdd 1984 (“y Ddeddf”) yn darparu na fydd 

yn gyfreithlon i berson yrru cerbyd modur ar ffordd gyfyngedig yn gyflymach na 30 milltir yr 

awr. O dan adran 81(2), caiff yr awdurdod cenedlaethol drwy orchymyn gynyddu neu ostwng 

y gyfradd cyflymder a bennir gan is-adran (1). Mae Gweinidogion Cymru yn gwneud y 

Gorchymyn fel yr awdurdod cenedlaethol mewn perthynas â Chymru (adran 142(1)).  

Diffinnir ffordd gyfyngedig gan adran 82(1) o’r Ddeddf fel ffordd â system o oleuadau stryd 

drwy gyfrwng lampau sydd wedi eu gosod heb fod yn fwy na 200 llath oddi wrth ei gilydd. 

Mae’r diffiniad hwn yn ddarostyngedig i ddarpariaethau eraill y Ddeddf, gan gynnwys y 

rheini sy’n caniatáu i’r awdurdod traffig ar gyfer ffordd wneud newidiadau i’r terfyn cyflymder 

ar y ffordd honno. Gweinidogion Cymru yw’r awdurdod traffig mewn perthynas â chefnffyrdd 

a ffyrdd arbennig, a’r cyngor sir neu’r cyngor bwrdeistref sirol perthnasol yw’r awdurdod 

traffig mewn perthynas â ffyrdd eraill.  

Yn benodol:  

 O dan adran 82(2) caiff yr awdurdod traffig gyfarwyddo bod ffordd sy’n ffordd 

gyfyngedig yn peidio â bod yn ffordd gyfyngedig, neu y bydd ffordd nad yw’n ffordd 

gyfyngedig yn dod yn ffordd gyfyngedig.  

 O dan adran 84(1)(a) caiff yr awdurdod traffig drwy orchymyn osod terfyn cyflymder 

ar unrhyw ffordd y mae’n gyfrifol amdani. Tra bod gorchymyn o’r fath mewn grym, 

nid yw’r ffordd berthnasol yn ffordd gyfyngedig (adran 84(3)).  

Mae’r Gorchymyn yn gostwng y terfyn cyflymder rhagosodedig ar ffyrdd cyfyngedig yng 

Nghymru, ond nid yw’n newid pŵer awdurdod traffig i newid y terfyn cyflymder ar ffordd 

benodol yn unol ag adrannau 82(2) ac 84(1)(a) o’r Ddeddf.  

Y weithdrefn 

Cadarnhaol Drafft 

Mae Gweinidogion Cymru wedi gosod drafft o'r Gorchymyn gerbron y Senedd. Ni all 

Gweinidogion Cymru wneud y Gorchymyn oni bai bod y Senedd yn cymeradwyo'r 

Gorchymyn drafft. 

Materion technegol: craffu 

Nodwyd y pwynt a ganlyn i gyflwyno adroddiad arno o dan Reol Sefydlog 21.2 mewn 

perthynas â’r offeryn hwn. 

1. Rheol Sefydlog 21.2(v) - bod angen eglurhad pellach ynglŷn â’i ffurf neu ei ystyr am 

unrhyw reswm penodol. 

Gwneir y Gorchymyn drwy arfer y pŵer yn adran 81(2) o’r Ddeddf sy’n darparu:  

The national authority may by order increase or reduce the rate of speed fixed by 

subsection (1) above, either as originally enacted or as varied under this subsection. 

Mae erthygl 2(2) o’r Gorchymyn yn darparu bod y cyfeiriad yn adran 81(1) o’r Ddeddf at 30 

milltir yr awr [“30 miles per hour”] i’w ddehongli fel cyfeiriad at 20 milltir yr awr. Pan ddaw’r 

Gorchymyn i rym, bydd angen i berson leoli’r Ddeddf a’r Gorchymyn fel ei gilydd, er mwyn 

deall y terfyn cyflymder rhagosodedig ar ffyrdd cyfyngedig yng Nghymru. Ni fydd unrhyw 

beth ar wyneb y Ddeddf i ddangos bod Gorchymyn o’r fath wedi’i wneud.  

Gofynnir i Lywodraeth Cymru a yw wedi ystyried defnyddio’r pŵer yn adran 81(2) i wneud 

diwygiad testunol yn lle hynny i’r terfyn cyflymder yn adran 81(1), a fyddai’n helpu i wneud 

cyfraith Cymru yn y maes hwn mor hygyrch â phosibl i ddefnyddwyr ffyrdd.  

Rhinweddau: craffu  

Nodwyd y pwyntiau a ganlyn i gyflwyno adroddiad arnynt o dan Reol Sefydlog 21.3 mewn 

perthynas â’r offeryn hwn. 

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 

yn codi materion polisi cyhoeddus sy’n debyg o fod o ddiddordeb i’r Senedd. 

Nodir na fydd y Gorchymyn yn dod i rym tan 17 Medi 2023. Mae’r Memorandwm Esboniadol 

yn rhoi’r esboniad a ganlyn: 

Mae hyn oherwydd bod angen cyfnod hir o baratoi i alluogi awdurdodau traffig i 

adolygu eu rhwydweithiau ffyrdd, gyda’r nod o benderfynu a oes angen iddynt wneud 

gorchmynion o dan adran 82(2) a/neu adran  84(1)(a) o Ddeddf Rheoleiddio Traffig 

Ffyrdd 1984 mewn perthynas â ffyrdd cyfyngedig lle nad ydynt yn credu y byddai’r 

terfyn cyflymder o 20 milltir yr awr yn briodol. Fel arfer, mae’r broses ar gyfer gwneud 

gorchmynion o’r fath yn cymryd nifer o fisoedd – yn hwypan fydd gwrthwynebiadau’n 

cael eu cyflwyno. Yn ogystal, bydd angen gwneuddiwygiadau i Reoliadau a 

Chyfarwyddiadau Arwyddion Cyffredinol  Traffig 2016 i gyd fynd â’r 

gorchymynarfaethedig yn dod i rym, i sicrhau y gellir gorfodi’r terfynau 

cyflymdernewydd yn gyfreithiol. 

2. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 

yn codi materion polisi cyhoeddus sy’n debyg o fod o ddiddordeb i’r Senedd. 

Mae Adran 3.3 o'r Asesiad Effaith Rheoleiddiol yn nodi y bydd angen diwygiadau i Reolau'r 

Ffordd Fawr yn sgil y terfyn cyflymder rhagosodedig newydd.  

Mae adran 38(2) o Ddeddf Traffig Ffyrdd 1988 yn darparu y caiff yr Ysgrifennydd Gwladol 

ddiwygio Rheolau’r Ffordd Fawr drwy ddirymu, amrywio, diwygio neu ychwanegu at 

ddarpariaethau’r Cod. Nid yw’r swyddogaeth hon sy’n perthyn i’r Ysgrifennydd Gwladol 

wedi’i throsglwyddo i Weinidogion Cymru, ac felly bydd angen i unrhyw newidiadau i’r Cod 

gael eu gwneud gan Lywodraeth y DU.  

Gofynnir i Lywodraeth Cymru esbonio sut y bydd yn sicrhau bod unrhyw newidiadau i 

Reolau’r Ffordd Fawr yn cael eu rhoi ar waith gan Lywodraeth y DU cyn i’r Gorchymyn ddod i 

rym, fel bod rhwymedigaethau defnyddwyr ffyrdd yng Nghymru yn parhau’n glir ac yn 

hygyrch i’r cyhoedd. 

3. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 

yn codi materion polisi cyhoeddus sy’n debyg o fod o ddiddordeb i’r Senedd. 

Nodir nad oes Asesiad ffurfiol o'r Effaith ar Gyfiawnder wedi'i gynnal.  

Mae’r cyfiawnhad dros hyn wedi’i nodi yn adran 5.0 o’r Asesiad Effaith Rheoleiddiol sy’n dod 

i’r casgliad mai dim ond ychydig o effaith fydd ar y system cyfiawnder troseddol, o ran 

cynnydd yn nifer y ceisiadau i’r llysoedd yn ymwneud â thocynnau am oryrru. Mae'r casgliad 

hwn yn seiliedig ar y ffactorau canlynol: 

 Y trothwy ar gyfer argymell erlyniad yw cyflymder cofnodedig o 35 milltir yr awr ar 

ffordd gyda chyfyngiad o 20 milltir yr awr. 

 Pan fo’r cyflymder a gofnodwyd yn llai na 32 milltir yr awr ar ffordd gyda therfyn 

cyflymder o 20 milltir yr awr, yna gellir cynnig cwrs ymwybyddiaeth ar gyflymder i’r 

gyrrwr yn lle dirwy a phwyntiau cosb. 

 Yn ystod y cynllun peilot gorfodi yng Ngogledd Llanelli, roedd 2% o'r troseddau 

goryrru a gofnodwyd yn rhai ar 35 milltir yr awr neu'n uwch na hynny, tra bod 92% yn 

yr ystod cyflymder priodol ar gyfer cyrsiau ymwybyddiaeth ar gyflymder.  

 Mae disgwyl i'r heddlu fabwysiadu agwedd o addysg yn hytrach nag erlyn wrth y 

camau cynnar o roi ar waith.  

 Bydd ymgyrchoedd ymwybyddiaeth cenedlaethol a lleol yn cyd-fynd â'r gostyngiad 

yn y terfyn cyflymder.  

Nodwn fod gwahaniaethau rhwng terfyn cyflymder is a roddwyd ar waith mewn ardal cynllun 

peilot ddiffiniedig, a therfyn cyflymder rhagosodedig cenedlaethol (er enghraifft, gofynion 

gwahanol o ran arwyddion), a allai effeithio ar nifer a math y troseddau goryrru a gyflawnir. 

At hynny, byddem yn nodi bod gofynion cymhwysedd pellach ar gyfer cyrsiau 

ymwybyddiaeth ar gyflymder ar wahân i gyflymder cofnodedig. Yn benodol, mae cyfyngiad o 

un cwrs ymwybyddiaeth ar gyflymder fesul gyrrwr, fesul cyfnod o dair blynedd.  

Gofynnir i Lywodraeth Cymru gadarnhau a wnaeth hi ddwyn y ddau bwynt uchod i ystyriaeth 

ai peidio wrth ddod i’r casgliad mai bychan fyddai’r effaith ar y system gyfiawnder.  

Ymateb Llywodraeth Cymru 

Mae angen ymateb Llywodraeth Cymru mewn perthynas â’r pwynt technegol ac mewn 

perthynas â’r ail a’r trydydd pwynt rhinwedd. 

 

Cynghorwyr Cyfreithiol 

Y Pwyllgor Deddfwriaeth, Cyfiawnder a’r Cyfansoddiad 

29 Mehefin 2022 

Julie James AS/MS 
Y Gweinidog Newid Hinsawdd 
Minister for Climate Change 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Julie.James@llyw.cymru                  
Correspondence.Julie.James@gov.Wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Eich cyf  
Ein cyf MA-LW-1678-22 
 
 
Cadeirydd 
Y Pwyllgor Deddfwriaeth, Cyfiawnder a’r Cyfansoddiad  
SeneddLJC@senedd.wales 
 

22 Mehefin 2022 
 
Annwyl Gadeirydd, 
 
Ysgrifennaf atoch i dynnu eich sylw at is-ddeddfwriaeth yr ydym wedi’i gosod gerbron y 
Senedd ddoe, 21 Mehefin. Os caiff ei basio gan y Senedd, bydd terfyn cyflymder trefol o 
20mya ledled Cymru yn cael ei gyflwyno yn 2023.  Rwyf wedi atodi dolen isod i’r 
ddeddfwriaeth a’r Asesiad Effaith Rheoleiddiol cysylltiedig (RIA) a Memorandwm 
Esboniadol ar-lein.  
 
Gosod dogfennau’r Senedd 
 
Roeddwn hefyd am nodi rhai materion pellach sydd wedi’u hystyried wrth ystyried yr 
anfanteision economaidd y manylwyd arnynt yn yr RIA. 
 
Rhaid ystyried yr asesiad o gyflwyno terfyn cyflymder 20 mya diofyn ar gyfer Cymru gyfan 
yng nghyd-destun y ddadl broffesiynol aml-ddegawd ynghylch prisio arbedion amser teithio. 
Er bod agweddau technegol ar y ddadl hon, yng nghyd-destun blaenoriaethau Llywodraeth 
Cymru i fynd i’r afael â newid hinsawdd a chyflawni newid dulliau teithio i ffwrdd o gerbydau 
preifat i ddulliau teithio mwy cynaliadwy, y mater sylfaenol yw y gallai arbedion amser 
teithwyr naill ai gefnogi neu danseilio’r blaenoriaethau Llywodraeth Cymru hyn, yn dibynnu 
ar bwy sy’n cronni’r arbedion amser. 
 
Os bydd gyrwyr yn arbed amser gall hyn gynyddu'r defnydd o geir a chyda hynny mwy o 
filltiroedd cerbydau, carbon, llygredd, tagfeydd, perygl ffyrdd ac afiechyd oherwydd ffyrdd 
eisteddog o fyw. Mae hyn yn mynd yn groes i amcanion lefel uchaf Llywodraeth Cymru ar 
gyfer hinsawdd, newid dulliau teithio, ansawdd aer a llesiant cymdeithasol. O dan yr 
amgylchiadau hyn byddai'n wrthnysig ystyried yr arbedion amser hyn fel manteision heb roi 
cyfrifyddu am yr anfanteision hyn, gan nad yw llawer ohonynt yn agored i feintioli llawn. 
 
I'r gwrthwyneb i hyn, os yw defnyddwyr trafnidiaeth gyhoeddus, cerddwyr neu feicwyr yn 
arbed amser, mae hyn yn tueddu i leihau'r defnydd o gerbydau ac allyriadau carbon 
cydredol, llygredd aer gwenwynig, tagfeydd a damweiniau, tra ar yr un pryd yn gwella 
iechyd trwy fwy o deithio llesol. Yn yr achosion hyn, lle mae’r arbedion amser yn cefnogi prif 
amcanion Llywodraeth Cymru, mae’r manteision arbedion amser yn ategu’r manteision 
ehangach hyn, na ellir eu meintioli’n llawn eto. 

Tudalen y pecyn 22

mailto:Gohebiaeth.Julie.James@llyw.cymru
mailto:Correspondence.Julie.James@gov.Wales
mailto:SeneddLJC@senedd.wales
https://senedd.cymru/chwilio/?PageSize=4&Page=1&Culture=cy-GB&ViewModelType=All&IsSubSearch=False&SiteHomePageId=0&SearchTerm=&DateFrom=&DateTo=&Members=&IncludeLaidDocuments=true


 
Ymhellach, fel y nodwyd uchod, mae dadl academaidd wedi amlygu ansicrwydd ynghylch y 
gwerth y dylid ei roi i arbedion amser bach, yn enwedig lle mae’r arbedion amser bach hyn 
yn cronni ar deithiau hamdden byr o dan amodau heb dagfeydd. Mae rhai wedi dadlau y 
gallai’r gwerth fod yn isel iawn mewn amgylchiadau o’r fath neu hyd yn oed yn sero (yn wir, 
mewn amodau gorlawn, gallai’r gostyngiad arfaethedig mewn terfynau cyflymder mewn 
gwirionedd gael ychydig iawn o effaith, os o gwbl, ar amseroedd teithio). Ar y llaw arall, 
mae’r Asesiad Effaith Rheoleiddiol yn dangos y bydd y manteision cyfanredol o’r polisi yn 
gadarnhaol o ran lleihau gwrthdrawiadau a’r manteision iechyd cysylltiedig. 
 
Yr ansicrwydd hwn yw un o’r rhesymau pam y mae Arweiniad ar Arfarnu Trafnidiaeth Cymru 
(WelTAG) yn cael eu hadolygu ac wedi’u hailddrafftio i’w gwneud yn ofynnol i’r elfennau o 
asesiadau gwerth am arian sy’n deillio o newidiadau i amseroedd teithio gael eu dangos ar 
wahân, fel bod y rhai sy’n gwneud penderfyniadau yn gallu ystyried perthnasedd a 
dilysrwydd yr elfen amser taith. Mae Asesiad Effaith Rheoleiddiol y polisi 20 mya diofyn 
cenedlaethol wedi dilyn y canllawiau hyn ac yn dangos, ac eithrio arbedion amser teithio, 
bod y polisi 20mya yn darparu gwerth rhagfynegol negatif (NPV) o £1.9 miliwn. 
 
At hynny, mae adolygiad diweddar o Lyfr Gwyrdd Trysorlys y DU wedi cydnabod, er mwyn i 
wariant ar bolisïau a phrosiectau fod yn werth am arian, bod yn rhaid iddo gefnogi nodau ac 
amcanion y llywodraeth. O ganlyniad i’r adolygiad hwn, mae Prif Economegydd Llywodraeth 
Cymru wedi cyhoeddi nodyn cynghori ‘Cydweddu’r Llyfr Gwyrdd â Gwerthoedd Llywodraeth 
Cymru: Trafnidiaeth’, sy’n datgan: ‘Dim ond os yw’n gyson y gellir dangos bod prosiect yn 
rhoi gwerth am arian. gydag amcanion a gwerthoedd strategol Llywodraeth Cymru’.  
 
Ein hasesiad yw, wrth ystyried polisi Llywodraeth Cymru sy’n ceisio atal cerbydau rhag 
teithio’n gyflym i lawr ffyrdd preswyl am resymau’n amrywio ar draws newid yn yr hinsawdd, 
newid dulliau teithio, diogelwch ar y ffyrdd ac iechyd y cyhoedd, bod angen barn gytbwys. 
Dylai hyn ystyried yr ansicrwydd ynghylch gwerth arbedion amser bach ar deithiau byr a'r 
ystod eang o fanteision sy'n gysylltiedig â lleihau cyflymder cerbydau, na fu'n bosibl eu 
meintioli'n llawn ar lawer ohonynt. 
 
Ar y sail hon, mae Gweinidogion o'r farn y bydd manteision y polisi yn drech na'r costau a'r 
anfanteision. 
 
Yn gywir   
 

 
 
 
Julie James AS/MS 
Y Gweinidog Newid Hinsawdd 
Minister for Climate Change  

SL(6)213 – Rheoliadau Safonau’r Gymraeg (Rhif 8) 

2022 

Cefndir a Diben 

Mae Mesur y Gymraeg (Cymru) 2011 (“y Mesur”) yn gwneud darpariaeth ar gyfer pennu 

safonau ymddygiad mewn perthynas â’r Gymraeg ("safonau"). Mae'r safonau hyn yn disodli'r 

cynlluniau iaith Gymraeg a ddarperir ar eu cyfer gan Ddeddf yr Iaith Gymraeg 1993. 

Mae Rheoliadau Safonau’r Gymraeg (Rhif 8) (“y Rheoliadau”) yn pennu safonau cyflenwi 

gwasanaethau; safonau llunio polisi; safonau gweithredu; a safonau cadw cofnodion. Mae'r 

Rheoliadau yn gwneud y safonau yn benodol gymwys i berson a restrir yn Atodlen 6 (“y 

cyrff”). Awdurdodir Comisiynydd y Gymraeg i roi hysbysiad cydymffurfio i’r cyrff hynny mewn 

perthynas â’r safonau a bennir, yn ddarostyngedig i eithriadau penodol a nodir yn rheoliad 

3(2). Y cyrff hynny yw: 

• Y Cyngor Ceiropractig Cyffredinol 

• Y Cyngor Deintyddol Cyffredinol 

• Y Cyngor Meddygol Cyffredinol  

• Y Cyngor Optegol Cyffredinol  

• Y Cyngor Osteopathig Cyffredinol 

• Y Cyngor Fferylliaeth Cyffredinol  

• Y Cyngor Proffesiynau Iechyd a Gofal 

• Y Cyngor Nyrsio a Bydwreigiaeth 

• Yr Awdurdod Safonau Proffesiynol ar gyfer Iechyd a Gofal Cymdeithasol 

 

Mae’r Rheoliadau hyn yn dilyn Rheoliadau Safonau’r Gymraeg (Rhif 7) 2018 (“Rheoliadau 

2018”), a oedd yn pennu safonau mewn perthynas ag ymddygiad Byrddau Iechyd Lleol, 

Ymddiriedolaethau Gwasanaeth Iechyd Gwladol yng Nghymru, Cynghorau Iechyd Cymuned 

a Bwrdd Cynghorau Iechyd Cymuned Cymru. Fel arfer mae rhif yn enw un o gyfres o 

Offerynnau Statudol yn cyfeirio at y nifer a wnaed yn y flwyddyn benodol. Yn yr achos hwn 

mae’r rhif yn cyfeirio at y gyfres gyfan o Reoliadau Safonau, sy’n parhau o Reoliadau 2018, yn 

yr un modd ag y mae gorchmynion cychwyn wedi’u rhifo.  

Mae'r Rheoliadau hyn yn defnyddio'r wyddor Gymraeg yn y fersiwn Gymraeg a'r fersiwn 

Saesneg, oherwydd natur a phwnc y Rheoliadau. Mae’r arddull hon yn wahanol i’r arddull rifo 

arferol a fabwysiadwyd mewn is-ddeddfwriaeth a wneir gan Weinidogion Cymru. 

Cynhaliodd Gweinidogion Cymru ymgynghoriad cyhoeddus ar Reoliadau drafft Safonau’r 

Gymraeg rhwng 16 Mawrth 2020 a 2 Hydref 2020. Yn sgil y pandemig Covid, estynnwyd yr 

ymgynghoriad fel bod pawb sydd â diddordeb yn y Rheoliadau drafft yn cael cyfle i rannu eu 

barn. Daw’r Rheoliadau i rym ar 31 Hydref 2022, os yw’r Senedd yn cymeradwyo’r Rheoliadau 

drafft.  

Y weithdrefn 

Cadarnhaol Drafft  

Mae Gweinidogion Cymru wedi gosod drafft o'r Rheoliadau gerbron y Senedd. Ni all 

Gweinidogion Cymru wneud y Rheoliadau oni bai bod y Senedd yn cymeradwyo'r 

Rheoliadau drafft. 

Materion technegol: craffu 

Ni nodwyd unrhyw bwyntiau i gyflwyno adroddiad arnynt o dan Reol Sefydlog 21.2 mewn 

perthynas â'r offeryn hwn. 

Rhinweddau: craffu  

Nodwyd y pwynt a ganlyn i gyflwyno adroddiad arno o dan Reol Sefydlog 21.3 mewn 

perthynas â’r offeryn hwn. 

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 

yn codi materion polisi cyhoeddus sy’n debyg o fod o ddiddordeb i’r Senedd. 

Cyflwynir pob Atodlen gan reoliad penodol, ac mae pob Atodlen yn cyfeirio’n ôl at y rheoliad 

penodol hwnnw. Fodd bynnag, mae’r Atodlenni i’r Rheoliadau hyn yn cyfeirio’n ôl at y 

rheoliadau anghywir. Mae rheoliad 3(1) hefyd yn cynnwys cyfeiriad anghywir at reoliad 3, lle 

y dylai gyfeirio at reoliad 2. 

Ymateb Llywodraeth Cymru 

Mae angen ymateb gan Lywodraeth Cymru. 

Trafodaeth y Pwyllgor 

Trafododd y Pwyllgor yr offeryn yn ei gyfarfod ar 27 Mehefin 2022 ac mae'n cyflwyno 

adroddiad i'r Senedd yn unol â'r pwynt adrodd uchod. 

Jeremy Miles AS/MS 
Gweinidog y Gymraeg ac Addysg  

Minister for Education and Welsh Language  

 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Jeremy.Miles@llyw.cymru 
Correspondence.Jeremy.Miles@gov.wales 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

 
Eich cyf/Your ref:  SL(6)213 
 
 
 
Huw Irranca-Davies AS 
Cadeirydd y Pwyllgor Deddfwriaeth, Cyfiawnder a’r Cyfansoddiad 
Senedd Cymru 

 
26 Mehefin 2022 

 
 
 
Annwyl Huw, 
 
Rwyf wedi nodi'r adroddiad ar Reoliadau Safonau'r Gymraeg (Rhif 8) 2022. Dyma hysbysu’r 
Pwyllgor fy mod yn bwriadu tynnu’r Rheoliadau yn ôl ac ail-osod fersiwn cywir o'r 
Rheoliadau.  
 
Rwy'n gofyn yn garedig i’r Pwyllgor ail ystyried y Rheoliadau fel bod modd bwrw ymlaen i 
gynnal y ddadl ar 12 Gorffennaf ôl y bwriad.  
 
Yn gywir, 

 
Jeremy Miles AS/MS 
Gweinidog y Gymraeg ac Addysg  

Minister for Education and Welsh Language 

DATGANIAD YSGRIFENEDIG 

GAN 

LYWODRAETH CYMRU 
 

 

TEITL  

 

Presenoldeb mewn Cyfarfod Rhynglywodraethol ar 16 Mehefin  

DYDDIAD  22 Mehefin 2022 

GAN 
Eluned Morgan AS, y Gweinidog Iechyd a Gwasanaethau 
Cymdeithasol a Lynne Neagle AS, y Dirprwy Weinidog Iechyd 
Meddwl a Llesiant  

 

 
Yn unol â’r cytundeb cysylltiadau rhyngsefydliadol, hoffem eich hysbysu bod cyfarfod Grŵp 
Rhynglywodraethol Gweinidogion Iechyd y DU wedi’i gynnal ar 16 Mehefin. 
 
Fel y Gweinidog Iechyd a Gwasanaethau Cymdeithasol a’r Dirprwy Weinidog Iechyd 
Meddwl a Llesiant roeddem yn bresennol yn y cyfarfod gyda’r Gwir Anrh. Sajid Javid AS, yr 
Ysgrifennydd Gwladol dros Iechyd a Gofal Cymdeithasol, Llywodraeth y DU a Robin Swann 
ACD, y Gweinidog Iechyd, Gweithrediaeth Gogledd Iwerddon. Nid oedd Humza Yousaf 
ASA, Ysgrifennydd y Cabinet dros Iechyd a Chwaraeon, Llywodraeth yr Alban, yn gallu bod 
yn bresennol. 
 
Trafodwyd anghydraddoldebau a gwahaniaethau iechyd, wrth ganolbwyntio ar ddisgwyliad 
oes iach, gordewdra a thybaco. Cafodd pob Gweinidog gyfle i roi’r wybodaeth ddiweddaraf 
am gynlluniau eu llywodraethau i wella disgwyliad oes iach ac i gau’r bwlch mewn 
disgwyliad oes iach rhwng y mwyaf a’r lleiaf difreintiedig mewn cymdeithas. 
 
Mynegwyd ein siom ynghylch penderfyniad diweddar Llywodraeth y DU i ohirio cyflwyno 
cyfyngiadau ar hysbysebu cynhyrchion sy’n uchel mewn braster, halen a siwgr.  
 
Mynegwyd hefyd ein cefnogaeth mewn egwyddor i argymhellion adolygiad Khan, i roi 
diwedd ar ysmygu yn Lloegr erbyn 2030. Byddai llawer o’r argymhellion yn berthnasol yng 
Nghymru, megis y cynigion i gynyddu’r terfyn oedran yn y man gwerthu a chyflwyno ardoll 
ar elw cwmnïau tybaco. 
 
Cynhelir y cyfarfod nesaf ar ôl toriad yr haf. 

Jeremy Miles AS/MS 
Gweinidog y Gymraeg ac Addysg  

Minister for Education and Welsh Language  

 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Jeremy.Miles@llyw.cymru 
Correspondence.Jeremy.Miles@gov.wales 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

Ein cyf/Our ref MA/JMEWL/1657/22 
 
 
Huw Irranca-Davies AS 
Cadeirydd y Pwyllgor Deddfwriaeth, Cyfiawnder a’r Cyfansoddiad 
Senedd Cymru 
Bae Caerdydd 
CF99 1SN 

27 Mehefin 2022 
 
 
Annwyl Huw, 
 
Rheoliadau Asiantaethau’r UE (Dirymiadau) 2022 
 
Mae’r Is-ysgrifennydd Gwladol Seneddol dros Sgiliau wedi rhannu’r reoliadau a enwir uchod 
â mi, cyn iddynt gael eu gosod gerbron dau Dŷ Senedd y Deyrnas Unedig. Bydd y 
Rheoliadau yn dileu'r cyfeiriadau sy'n gysylltiedig ag Asiantaethau'r UE sy'n weddill ac nad 
ydynt bellach yn angenrheidiol o lyfr statud y DU. Deallaf y caiff y Rheoliadau eu gosod ym 
mis Gorffennaf ac y bydd yr Offeryn Statudol yn ddarostyngedig i'r weithdrefn negyddol.  
 
Ar ôl ystyried yn ofalus, bwriadaf roi fy nghydsyniad i'r Rheoliadau, fel bod y darpariaethau 
sydd ynddynt yn gymwys i Gymru. Fel arfer, polisi Llywodraeth Cymru yw mai cyfrifoldeb 
Gweinidogion Cymru yw deddfu dros Gymru pan fo pwerau'n nwylo Gweinidogion Cymru. 
Fodd bynnag, o dan amgylchiadau eithriadol ymadawiad y Deyrnas Unedig â'r Undeb 
Ewropeaidd,  rydym yn cydnabod yr angen i Lywodraeth y Deyrnas Unedig ddeddfu mewn 
rhai meysydd datganoledig mewn achosion eithriadol. Yn yr achos hwn, mae'r Rheoliadau 
arfaethedig yn gwneud newid technegol i lyfr statud y Deyrnas Unedig. Nid yw’r newid yn 
un dadleuol.  
 
Gallaf gadarnhau y bydd Llywodraeth Cymru yn ysgrifennu at Lywodraeth y Deyrnas 
Unedig yn fuan i roi cydsyniad i Reoliadau Asiantaethau’r UE (Dirymiadau) 2022 fod yn 
gymwys i Gymru y tro hwn. 
 
Byddaf yn rhoi gwybod i’r Senedd mewn Datganiad Ysgrifenedig fy mod wedi rhoi 
cydsyniad i’r Offeryn Statudol hwn pan y’i osodir yn Senedd y Deyrnas Unedig.  
 
Yn gywir, 

 
Jeremy Miles AS/MS 
Gweinidog y Gymraeg ac Addysg  

Minister for Education and Welsh Language  

Julie James AS/MS 
Y Gweinidog Newid Hinsawdd 
Minister for Climate Change 
 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Julie.James@llyw.cymru                  
Correspondence.Julie.James@gov.Wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni 

fydd gohebu yn Gymraeg yn arwain at oedi.  

 

We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

 

 
Our ref: MA/JJ/1826/22 
 
 
Huw Irranca-Davies AS Cadeirydd,  
Y Pwyllgor Deddfwriaeth, Cyfiawnder a Chyfansoddiad 
Senedd Cymru 
SeneddLJC@senedd.cymru   
 

 
 

28 Mehefin 2022 
 
 
Annwyl Huw, 
 
Rwy'n ysgrifennu i roi gwybod i'r Pwyllgor am y bwriad i roi cydsyniad i Lywodraeth y 
DU wneud a gosod Rheoliadau Rheolaethau Swyddogol (Iechyd Planhigion) (Amlder 
Gwiriadau) 2022 erbyn 30 Mehefin 2022.  
 
Rwyf wedi cael llythyr oddi wrth Victoria Prentis AS, y Gweinidog Gwladol dros 
Ffermio, Pysgodfeydd a Bwyd yn gofyn inni gydsynio i'r Rheoliadau hyn. Mae'r 
Rheoliadau'n gorgyffwrdd â pholisi datganoledig a byddant yn gymwys i Gymru. 
Gallai Gweinidogion Cymru wneud y darpariaethau drwy arfer ein pwerau ein 
hunain. Bydd y Rheoliadau’n gymwys i Gymru, Lloegr a'r Alban ac mae cais tebyg 
am gydsyniad wedi'i anfon at Weinidogion yr Alban.     
 
Bydd y Rheoliadau’n cael eu gwneud gan yr Ysgrifennydd Gwladol, drwy arfer y 
pwerau a roddwyd gan Erthyglau 22(3) a 54(3) o Reoliad (UE) 2017/625 Senedd 
Ewrop a'r Cyngor ('y Rheoliadau Rheolaethau Swyddogol').  
 
Mae'r Rheoliadau hyn yn gwneud darpariaethau ar gyfer trefn amlder gwiriadau sy’n  
seiliedig ar risg ar gyfer Prydain Fawr, ac maent yn caniatáu addasu pa mor aml y 
cynhelir gwiriadau ar iechyd planhigion ar lwybrau masnach mewnforio penodol, gan 
ddibynnu ar lefel y risg i Brydain Fawr o ran iechyd planhigion. Bydd yr offeryn hwn 
yn gymwys yn yr union un ffordd i fewnforion o wledydd y tu allan i'r UE a nwyddau â 
blaenoriaeth uchel o aelod-wladwriaethau'r UE, y Swistir, a Liechtenstein. Y 
weithdrefn negyddol fydd yn cael ei ddefnyddio ar gyfer Offeryn Statudol (OS) hwn, a 
disgwylir iddo gael ei osod gerbron Senedd y DU ar 30 Mehefin 2022. Y dyddiad 
cychwyn ar ei gyfer fydd 22 Gorffennaf 2022. 

Er mai egwyddor gyffredinol Llywodraeth Cymru yw y dylai'r gyfraith sy'n ymwneud â 
materion datganoledig gael ei gwneud a'i diwygio yng Nghymru, ystyrir ei bod yn 
briodol y tro hwn i sylwedd y diwygiadau fod yn gymwys i Gymru gan nad oes 
unrhyw wahaniaeth o ran polisi rhwng Llywodraeth Cymru a Llywodraeth y DU yn y 
mater hwn.  
 
Mae hyn yn sicrhau bod y llyfr statud yn gydlynol ac yn gyson a bod y rheoliadau ar 
gael mewn un offeryn. Rwyf o'r farn nad deddfu ar wahân ar gyfer Cymru fyddai'r 
ffordd fwyaf priodol o weithredu'r newidiadau angenrheidiol ac na fyddai hynny’n 
ddefnydd doeth o adnoddau Llywodraeth Cymru o ystyried blaenoriaethau pwysig 
eraill. 
 
Rwyf wedi ysgrifennu yn yr un modd at Llŷr Gruffydd AS, Cadeirydd y Pwyllgor 
Newid Hinsawdd, yr Amgylchedd a Seilwaith. 
 
Yn gywir  
 
 

 
 
 
Julie James AS/MS 
Y Gweinidog Newid Hinsawdd 
Minister for Climate Change 

DATGANIAD YSGRIFENEDIG 

GAN 

LYWODRAETH CYMRU 
 

 

TEITL  

 

Dangosfwrdd Rhyngweithiol Cyfraith yr UE a Ddargedwir 

DYDDIAD  27 Mehefin 2022 

GAN Mick Antoniw, Y Cwnsler Cyffredinol a Gweinidog y Cyfansoddiad 

 

 
Ar 22 Mehefin, cyhoeddodd y Gweinidog Gwladol dros Gyfleoedd Brexit ac Effeithlonrwydd 
y Llywodraeth, y Gwir Anrh. Jacob Rees-Mogg AS, ddangosfwrdd rhyngweithiol cyfraith yr 
UE a ddargedwir. 
 
Dyma’r corff o gyfreithiau a grëwyd pan droswyd cyfraith yr UE i gyfraith ddomestig, ar 
ddiwedd y cyfnod pontio, a’i diwygio fel yr oedd yn briodol i ddarparu parhad a sicrwydd i 
fusnesau a phobl. Chwaraeodd Llywodraeth Cymru ran lawn yn y gwaith hwnnw ac mae 
tystiolaeth yn y 18 mis ers diwedd y cyfnod pontio yn dangos bod cyfraith yr UE a ddargedwir 
wedi gweithredu’n dda i roi’r parhad a’r sicrwydd hwnnw. 
 
Mewn cyferbyniad â’r cydweithio rhwng Llywodraeth y DU a’r Llywodraethau Datganoledig i 
greu’r corff o gyfraith yr UE a ddargedwir, cyn i’r dangosfwrdd gael ei gyhoeddi, cyfle 
cyfyngedig iawn a gawsom i edrych arno. Mae hynny’n annerbyniol. Nid yw’r dangosfwrdd yn 
cynnwys unrhyw wybodaeth ynghylch pa offerynnau o gyfraith yr UE a ddargedwir sydd mewn 
meysydd datganoledig, er i’r Llywodraethau Datganoledig ofyn am hynny. Nid yw ychwaith 
yn dynodi pa ddarnau o ddeddfwriaeth a wnaed yng Nghymru y gallai cynigion ehangach 
Llywodraeth y DU i ddiwygio, diddymu neu ddisodli holl gyfreithiau’r UE a ddargedwir effeithio 
arnynt. Mae’n hanfodol bwysig i bobl a busnesau Cymru bod unrhyw gynigion i newid cyfraith 
yr UE a ddargedwir yn cael eu hasesu a’u hystyried yn llawn yng nghyd-destun 
cyfansoddiadol y setliadau datganoledig cyn gwneud unrhyw benderfyniadau, gan gynnwys 
parchu’r darpariaethau a’r ffyrdd o weithio a nodir mewn fframweithiau cyffredin y cytunwyd 
arnynt. Rydym yn parhau i alw ar Lywodraeth y DU i sicrhau bod cyfraith yr UE a ddargedwir 
mewn meysydd datganoledig yn cael ei hamlygu’n glir, gan roi blaenoriaeth i hynny, a’i bod, 
yn ehangach, yn gweithredu yn y dyfodol mewn modd sy’n parchu cyfrifoldebau datganoledig 
ac sy’n cadw at ei hymrwymiadau drwy fframweithiau cyffredin.  
 
Rwyf hefyd yn pryderu’n fawr bod yr ymarfer hwn yn gam cyntaf tuag at ddiwygio a 
dadreoleiddio cyfraith yr UE a ddargedwir o dan y “Bil Rhyddid yn sgil Brexit” sydd ar y gweill. 
Mae Llywodraeth Cymru wedi’i gwneud yn glir droeon nad yw unrhyw gynigion i 
ddadreoleiddio mewn ffordd a allai leihau’r amddiffyniadau cymdeithasol ac amgylcheddol Tudalen y pecyn 31

pwysig a safonau uchel cynhyrchion y mae defnyddwyr a gweithwyr yng Nghymru wedi dod 
i’w disgwyl yn dderbyniol. Gallai hyn hefyd osod baich ar adnoddau Llywodraeth Cymru pan 
fo angen inni ganolbwyntio ar faterion pwysicach. 
 
Mae gorfodi Deddf Marchnad Fewnol y DU, heb gydsyniad Senedd Cymru, ac yn amodol ar 
ganlyniad yr her gyfreithiol, yn peri pryderon sylweddol pellach y gallem, pe bai Llywodraeth 
y DU yn dadreoleiddio mewn ffordd sy’n groes i amcanion Gweinidogion Cymru i gynnal 
safonau uchel, orfod derbyn yng Nghymru gynhyrchion a wneir rywle arall sydd o safonau is. 
Mae’r sefyllfa hon yn hollol annerbyniol, a byddwn ni’n parhau i frwydro yn erbyn unrhyw 
gamau i’n gorfodi i fod mewn ras i’r gwaelod. 
 
Sylwaf y gwnaeth Mr Rees-Mogg ymrwymiad yn ei ddatganiad i ASau am y dangosfwrdd, 
gan ddweud “where there are devolved consequences from laws coming back from the 
European Union the powers to amend will be with the devolved authorities”. Bydd Llywodraeth 
Cymru yn craffu ar y Bil – nad ydym, unwaith eto, wedi’i weld hyd yma – i sicrhau bod 
darpariaethau manwl y Bil yn cadw at yr ymrwymiad hwnnw a bod y Bil yn parchu’r setliad 
datganoli yng Nghymru yn llawn. 
 
Yn anffodus, mae’n ymddangos bod natur y cyhoeddiad hwn a’r cysylltiad annigonol â’r 
Llywodraethau Datganoledig yn rhan o duedd ehangach o ymddygiad annerbyniol gan 
Lywodraeth y DU. Daw hyn ar ôl ei Bil Protocol Gogledd Iwerddon a nifer o Filiau eraill na 
wnaed llawer o ymdrech ystyrlon i weithio gyda’r Llywodraethau Datganoledig arnynt cyn 
gwneud cyhoeddiad. Mae angen i Lywodraeth y DU sylweddoli’r niwed y mae’n ei achosi i 
gyfansoddiad y Deyrnas Unedig drwy ei gweithredoedd, a newid cyfeiriad. Dylai hefyd 
ganolbwyntio yn fwy ar ymateb i’r argyfwng costau byw a blaenoriaethau enbyd eraill a allai 
fod o fudd gwirioneddol i fywydau pobl, yn hytrach nag ymrwymo adnoddau helaeth i 
ymarferion gweinyddol ac ideolegol fel hyn. 

Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 

 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Lesley.Griffiths@llyw.cymru 
                Correspondence.Lesley.Griffiths@gov.wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Huw Irranca-Davies 
Cadeirydd y Pwyllgor Deddfwriaeth, Cyfiawnder a’r Cyfansoddiad 
 
Huw.irranca-davies@senedd.wales  
 

 
27 Mehefin 2022 

 
 
Annwyl Huw, 
 
Diolch i chi am eich llythyr dyddiedig 20 Mai ynghylch Gorchymyn Cyflogau Amaethyddol 
2022. 
 
Gofynnoch imi gadarnhau a fyddai Gorchymyn 2022/23 yn gymwys yn ôl-weithredol, sut 
ydym yn bwriadu rhoi’r wybodaeth ddiweddaraf i gyflogwyr a gweithwyr amaethyddol ac ein 
bod yn ymrwymo i sicrhau bod memoranda esboniadol ar gael yn ddwyieithog yn y dyfodol. 
 
Cyfarfu’r Panel Cynghori ar Amaethyddiaeth ar 31 Mai a phleidleisiwyd o blaid bod y 
Gorchymyn yn gymwys yn ôl-weithredol o 1 Ebrill 2022. Rwyf wedi cyfarwyddo swyddogion i 
flaenoriaethu gwaith ar y broses o wneud y Gorchymyn, gyda'r nod o’i osod gerbron y Senedd 
cyn y toriad os bydd hynny’n bosibl. 
 
Byddaf yn sicrhau bod y sector yn cael ei ddiweddaru drwy gyhoeddi datganiad ysgrifenedig 
cyn gynted ag sy’n ymarferol bosibl, yn rhoi gwybod am y newidiadau sydd i fod yn gymwys. 
Bydd canllawiau wedi'u diweddaru hefyd ar gael ar wefan y Panel a bydd diweddariadau'n 
cael eu cyhoeddi drwy ein sianeli cyfathrebu rheolaidd.  
 
Yn olaf, rwy’n falch o gadarnhau fy ymrwymiad i wneud Memoranda Esboniadol i Orchmynion 
Cyflogau Amaethyddol yn ddwyieithog yn y dyfodol.  
 
Cofion,  

 
Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 

Y Pwyllgor Deddfwriaeth,  
Cyfiawnder a’r Cyfansoddiad 
— 
Legislation, Justice and  
Constitution Committee 

Senedd Cymru 
Bae Caerdydd, Caerdydd, CF99 1SN 

SeneddDCC@senedd.cymru 
senedd.cymru/SeneddDCC 

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddLJC@senedd.wales  

senedd.wales/SeneddLJC 
0300 200 6565 

20 Mai 2022  

 

Annwyl Lesley, 

Gorchymyn Cyflogau Amaethyddol (Cymru) 2022 

Yn ein cyfarfod ar 16 Mai 2022, gwnaethom drafod ymateb Llywodraeth Cymru i'n hadroddiad ar 

Orchymyn Cyflogau Amaethyddol (Cymru) 2022.  

Gwnaethom godi pryderon am y ffaith y bydd y Gorchymyn yn cael effaith ôl-weithredol ac mae eich 

ymateb yn dweud eich bod yn fodlon bod dull o’r fath yn gyfreithlon. Nodwn fod Panel Cynghori ar 

Amaethyddiaeth Cymru yn cwblhau ei gynigion ar gyfer Gorchymyn 2022/23, ac mae dogfen 

ymgynghori'r Panel yn awgrymu y bydd cyfraddau tâl newydd yn gymwys “o fis Ebrill 2022 ymlaen”. 

Mae’r ffaith bod 30 Ebrill 2022 wedi mynd heibio yn ein harwain i gredu y bydd Gorchymyn 2022/23 

hefyd yn gymwys yn ôl-weithredol a byddem yn ddiolchgar pe gallech gadarnhau ai dyma yw eich 

bwriad.  

Byddem yn nodi bod deddfwriaeth sydd ag effaith ôl-weithredol yn cael ei thrin â gofal arbennig gan 

y Pwyllgor hwn. Mae Rheol Sefydlog 21.2(iv) yn ei gwneud yn ofynnol inni gyflwyno adroddiad ar 

unrhyw offeryn sydd ag effaith ôl-weithredol yn absenoldeb awdurdod pendant yn y deddfiad sy’n 

rhoi awdurdod. Mewn perthynas â gorchmynion cyflogau amaethyddol, rydym yn ymwybodol y gallai 

effaith ôl-weithredol achosi annhegwch a chreu ansicrwydd i weithwyr a chyflogwyr amaethyddol, yn 

enwedig yn ystod argyfwng costau byw.  

Po fwyaf yw’r cyfnod o effaith ôl-weithredol, y mwyaf y bydd y potensial am annhegwch. Felly, 

byddem yn croesawu cael sicrwydd gan Lywodraeth Cymru bod y defnydd o effaith ôl-weithredol 

yng Ngorchymyn 2022 (a wnaed ar 31 Mawrth 2022) yn eithriad, ac na fydd yn dod yn norm. Os 

Lesley Griffiths AS 

Y Gweinidog Materion Gwledig a Gogledd Cymru, 

a’r Trefnydd 

bwriedir i Orchymyn 2022/23 gael effaith ôl-weithredol, yna byddem yn annog Llywodraeth Cymru i 

fwrw ymlaen yn gyflym a llunio’r Gorchymyn a’i osod. Byddai hefyd yn ddefnyddiol gwybod sut y mae 

Llywodraeth Cymru yn bwriadu sicrhau bod cyflogwyr a gweithwyr amaethyddol yn gwybod am 

ddatblygiadau ynghylch gwneud y Gorchymyn sydd i fod yn gymwys o fis Ebrill 2022 ymlaen a’r 

posibilrwydd y bydd angen i ddyfarniad gael ei ôl-ddyddio eto.  

Yn ein pedwerydd pwynt adrodd, gofynnwyd am eglurhad ynghylch pam nad oedd y Memorandwm 

Esboniadol ar gael yn Gymraeg. Dyma a ddywedodd Llywodraeth Cymru yn ei hymateb:  

“O dan ganllawiau a ddarparwyd gan swyddfa’r Comisiynydd (yn ei Chod Ymarfer 

ar Reoliadau Safonau’r Gymraeg (Rhif 1) 2015), wrth flaenoriaethu’r dogfennau hyn 

i’w cyfieithu ar yr adeg hon fe wnaethom ystyried materion megis a oedd y 

Rheoliadau yn ymwneud â materion sy’n effeithio ar y Gymraeg yn uniongyrchol, a 

oedd y Rheoliadau o ddiddordeb mawr i grwpiau o siaradwyr Cymraeg yn 

benodol, ac a fyddai cyfran uchel o’r gynulleidfa ar gyfer y dogfennau yn siarad 

Cymraeg. Am fod y Gorchymyn o natur dechnegol ac yn effeithio dim ond canran 

fach iawn o’r boblogaeth, barnwyd nad oedd yr ME yn flaenoriaeth i’w gyfieithu y 

tro hwn.”  

Yn ôl paragraff 58 o ddogfen 2019 Llywodraeth Cymru, Amaethyddiaeth Cymru, dyma’r hyn y mae 

data o gyfrifiad 2011 yn ei ddangos:  

“Amcangyfrifr bod 10,600 o siaradwyr Cymraegyn gweithio yn y sector 

amaethyddiaeth, coedwigaetha physgota. Sef 43% o gyfanswm gweithwyr y sector, 

y gyfran uchaf o’r holl sectorau.”  

O ystyried mai gweithwyr a chyflogwyr amaethyddol fyddai cynulleidfa'r Memorandwm Esboniadol, a 

bod cyfran uchel ohonynt yn siarad Cymraeg, credwn fod achos cryf dros sicrhau bod y ddogfen ar 

gael yn Gymraeg.  

Byddem yn ddiolchgar, felly, pe gallech ymrwymo i sicrhau bod memoranda esboniadol yn y dyfodol 

sy’n cyd-fynd â deddfwriaeth ar y sector amaethyddol ar gael yn ddwyieithog.  

Yn gywir, 

 

Huw Irranca-Davies 

Cadeirydd 

Julie James AC/AM 
Y Gweinidog Newid Hinsawdd 
Minister for Climate Change  
 

 

Bae Caerdydd • Cardiff Bay 
Caerdydd • Cardiff 

CF99 1NA 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Julie.James@llyw.cymru                  
Correspondence.Julie.James@gov.Wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
 
Elin Jones AS  
Llywydd  
Senedd Cymru  
Bae Caerdydd 
Caerdydd 
CF99 1SN  
 
E-bost - Llywydd@senedd.cymru                                                                                
                                                                                                                            
 

27 Mehefin 2022 
 
 
Annwyl Elin 
 
Cyflwynodd Llywodraeth y DU y Bil Tai Cymdeithasol (Rheoleiddio) (y Bil) i Dŷ'r Arglwyddi, 
ar 8 Mehefin 2022. 
 
Bwriad y Bil yw hwyluso dull rhagweithiol newydd o reoleiddio landlordiaid tai cymdeithasol 
sydd wedi'u cofrestru yn Lloegr. Mae'r Bil yn cynnwys tri phrif faes newid: 

• Newidiadau i hwyluso'r gyfundrefn defnyddwyr newydd: mesurau sy'n ehangu 
cwmpas y Rheoleiddiwr ac yn ei alluogi i ymyrryd i fynd i'r afael â materion 
defnyddwyr yn haws.  

• Cryfhau pwerau gorfodi'r Rheoleiddiwr: mesurau sy'n galluogi'r Rheoleiddiwr i 
gymryd camau i fynd i'r afael â darparwyr sy'n methu.  

• Cryfhau rheoleiddio economaidd: cyflwyno newidiadau llai a fydd yn ategu 
rheoleiddio economaidd llwyddiannus ac sy'n sicrhau bod y gyfundrefn yn gyfredol o 
ran newidiadau yn y sector.  

 
Mae'r cyfundrefnau rheoleiddio tai cymdeithasol yng Nghymru a Lloegr yn wahanol iawn ac 
er y bu rhywfaint o ymgysylltu rhwng swyddogion Llywodraeth y DU a Llywodraeth Cymru ar 
rai agweddau ar y Bil, dim ond y diwrnod cyn ei gyflwyno y darparwyd y Bil drafft. O 
ganlyniad, ni fu'n bosibl eto ystyried yn llawn ganlyniadau’r hyn a gynigir o ran datganoli.  
 
Os bydd angen Memorandwm Cydsyniad Deddfwriaethol, yn dilyn y dadansoddiad manwl o 
gymhwysedd deddfwriaethol y Senedd mewn perthynas â'r Bil, caiff un ei osod cyn gynted â 
phosibl. Fodd bynnag, rydym eisoes y tu allan i'r terfyn amser arferol o bythefnos o dan 
Reol Sefydlog 29. 

Rwy'n anfon copi o'r llythyr hwn at y Cwnsler Cyffredinol a Gweinidog y Cyfansoddiad, Mick 
Antoniw AS, y Gweinidog Materion Gwledig a Gogledd Cymru, a'r Trefnydd, Lesley Griffiths 
AS, a Chadeirydd y Pwyllgor Deddfwriaeth, Cyfiawnder a’r Cyfansoddiad, Huw Irranca-
Davies AS. 
 
Yn gywir 
 
 

 
 
 
Julie James AC/AM 
Y Gweinidog Newid Hinsawdd 
Minister for Climate Change  

Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government 
 
 
 

 

 

 

Bae Caerdydd • Cardiff Bay 
Caerdydd • Cardiff 

CF99 1NA 

Canolfan Cyswllt Cyntaf / First Point of Contact Centre:  
0300 0604400 

 Correspondence.Rebecca.Evans@gov.wales 
Gohebiaeth.Rebecca.Evans@llyw.cymru  

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.  

Ein cyf/Our ref: MA/RE/2143/22 
 
Peredur Owen Griffiths AS 
Cadeirydd 
Y Pwyllgor Cyllid  
Senedd Cymru 
Bae Caerdydd  
CF99 1SN 

28 Mehefin 2022 
 
 
BIL DEDDFAU TRETHI CYMRU etc. (PŴER I ADDASU) 
 
 
Annwyl Peredur, 
 
Gweler ynghlwm ddrafft o’r datganiad o bolisi mewn perthynas ag arfer y pŵer i wneud 
deddfwriaeth ôl-weithredol o fewn Bil Deddfau Trethi Cymru etc. (Pŵer i Addasu). Fel sy’n 
ofynnol gan adran 3(2) o’r Bil, rhaid cyhoeddi’r datganiad cyn pen cyfnod o dri mis sy’n 
dechrau ar y dyddiad y caiff y Bil y Cydsyniad Brenhinol.   
 
Mae’r drafft diwygiedig yn mynd i’r afael â sylwadau a godwyd yn ystod Cyfnod 1 y broses 
graffu ac mae’n ystyried y gwelliannau y cytunwyd arnynt yng Nghyfnod 2. Ymgynghorwyd 
â’r Sefydliad Siartredig Trethu a Sefydliad Cyfrifwyr Siartredig Cymru a Lloegr ynghylch y 
diwygiadau i’r datganiad drafft hwn, ac rwy’n ddiolchgar iddynt am eu cefnogaeth a’u 
hymgysylltiad parhaus wrth ddatblygu’r Bil hwn.     
 
Hyderaf fod y diweddariad hwn ar gynnydd yn ddefnyddiol ichi cyn trafodion Cyfnod 3.   
 
 
Yn gywir, 
 

 
 
Rebecca Evans AS/MS 
Y Gweinidog Cyllid a Llywodraeth Leol 
Minister for Finance and Local Government 
 
CC: Cadeirydd y Pwyllgor Deddfwriaeth, Cyfiawnder a’r Cyfansoddiad 

Datganiad polisi mewn perthynas ag arfer y pŵer i wneud 

deddfwriaeth ôl-weithredol yn Neddf Deddfau Trethi Cymru etc. 

(Pŵer i Addasu) 20XX  

 

1. Cefndir  

 

Cyffredinol 

 

1.1  Mae Deddf Deddfau Trethi Cymru etc. (Pŵer i Addasu) 20XX ("y Ddeddf") yn 

gweithredu er mwyn bod modd gwneud newidiadau i Ddeddfau Trethi Cymru1, 

drwy reoliadau pan fo Gweinidogion Cymru yn ystyried bod newidiadau o’r fath 

yn angenrheidiol neu’n briodol a phan fo’n ofynnol iddynt gael effaith ar unwaith 

neu'n fuan iawn wedi hynny. Bydd y newidiadau hynny yn cael eu caniatáu er 

mwyn ymateb i nifer o amgylchiadau allanol. Yn gryno:  

 

i. er mwyn sicrhau nad yw trethi datganoledig Cymru yn cael eu gorfodi pan 
fyddai gwneud hynny yn anghydnaws ag unrhyw rwymedigaethau 
rhyngwladol 

ii. er mwyn diogelu rhag achosion o osgoi trethi mewn perthynas â threthi 
datganoledig Cymru 

iii. er mwyn ymateb i newidiadau a wnaed gan Lywodraeth y DU i 'drethi 
rhagflaenol'2 y DU (hynny yw, unrhyw dreth y mae gennym dreth 
ddatganoledig gyfatebol iddi) sy’n effeithio, neu a allai effeithio ar y swm a 
delir i mewn i Gronfa Gyfunol Cymru3 

iv. er mwyn ymateb i benderfyniadau’r llysoedd/tribiwnlysoedd sy’n effeithio, 
neu a allai effeithio ar weithredu Deddfau Trethi Cymru, neu unrhyw 
reoliadau a wneir oddi tanynt.   

 

1.2 Y prif effaith y bwriedir i’r Ddeddf ei chael yw darparu mecanwaith cymesur i 

Weinidogion Cymru ar gyfer diogelu refeniw trethi Cymru a godir drwy drethi 

datganoledig, ac i osgoi goblygiadau niweidiol i fusnesau, y farchnad eiddo a’r 

amgylchedd. 

 

1.3 Ni fydd y pwerau gwneud rheoliadau yn cael eu defnyddio i wneud newidiadau 

polisi arferol i'r trethi datganoledig. Ar gyfer newidiadau o'r fath, bydd Llywodraeth 

 
1 Diffinnir “Deddfau Trethi Cymru” fel Deddf Treth Trafodiadau Tir a Gwrthweithio Osgoi Trethi 
Datganoledig (Cymru) 2017 (“LTTA”), Deddf Treth Gwarediadau Tirlenwi (Cymru) 2017 (“LDT”) a  
Deddf Casglu a Rheoli Trethi (Cymru) 2016 (“TCMA”). 
2 Ar hyn o bryd, mae 'trethi rhagflaenol' yn cyfeirio at Dreth Dir y Dreth Stamp a’r Dreth Tirlenwi – trethi 

cyfatebol y DU i’r trethi sydd bellach wedi'u datganoli yng Nghymru. 
3 O dan adran 118(1) o Ddeddf Llywodraeth Cymru 2006. 

Cymru yn defnyddio pwerau sy’n bodoli eisoes yn Neddfau Trethi Cymru neu, 

pan fo angen, ddeddfwriaeth sylfaenol.   

 

2. Y Datganiad - Deddfwriaeth ôl-weithredol 

 
2.1 Fel arfer, ni fydd newidiadau i ddeddfwriaeth trethi yn dod i effaith cyn y dyddiad y 

caiff y rheoliadau eu gwneud. Fodd bynnag, bydd newid sy’n cael effaith o 

ddyddiad sydd cyn y dyddiad gwneud hefyd yn bosibl ar gyfer rheoliadau a wneir 

gan ddefnyddio'r pŵer a ddarperir gan y Ddeddf4, ond mewn amgylchiadau 

eithriadol yn unig y bwriedir defnyddio hwn. Penderfynir fesul achos a ddylid 

gwneud rheoliadau sy'n rhoi effaith ôl-weithredol, gan ddibynnu ar yr 

amgylchiadau penodol. Yn yr holl amgylchiadau, fodd bynnag, bydd y rheoliadau 

yn ddarostyngedig i gymeradwyaeth y Senedd, waeth a ydynt yn ddarostyngedig 

i'r weithdrefn gadarnhaol ddrafft neu’r weithdrefn gadarnhaol ‘gwnaed’5. 

 

2.2 Mae enghreifftiau o sefyllfaoedd pan gaiff Gweinidogion Cymru ystyried gwneud 

rheoliadau gydag effaith ôl-weithredol yn cynnwys: 

• pan fydd newid yn cael ei wneud gan Lywodraeth y DU sy'n cael effaith 
ar unwaith ac sy'n darparu mantais o ran trethi, a masnachol felly, i 
endidau sy'n agored i'r dreth ragflaenol 

• pan fydd newid yn cael ei wneud gan Lywodraeth y DU sy'n cael effaith 
ar unwaith ac sy’n cynyddu symiau treth a godir gan dreth ragflaenol a 
fydd yn cael effaith sylweddol ar yr addasiad i’r grant bloc 

• pan fydd rhaid atal unrhyw achos o osgoi trethi 

• pan fydd penderfyniad llys yn golygu efallai na ddehonglir y 
ddeddfwriaeth fel y bwriadwyd gan y Senedd pan gafodd ei deddfu 

• pan fydd rheoliadau wedi cael eu gwneud gan ddefnyddio’r pŵer yn y 
Ddeddf (naill ai drwy’r weithdrefn gadarnhaol ddrafft neu’r weithdrefn 
gadarnhaol ‘gwnaed’) a bydd Gweinidogion Cymru yn dymuno diwygio 

 
4 Gweler adran 2 o’r Ddeddf.  
5 Ni all y Senedd ystyried rheoliadau sy’n ddarostyngedig i’r weithdrefn gadarnhaol ddrafft, ac ni all 

bleidleisio arnynt, hyd nes y bydd naill ai’r pwyllgor sy’n gyfrifol am y swyddogaethau (pan fo’n 

berthnasol) ac unrhyw bwyllgor arall sydd wedi rhoi rhybudd wedi adrodd ar yr offeryn drafft, neu hyd 

nes y bydd 20 o ddiwrnodau wedi mynd heibio ers i’r offeryn drafft gael ei osod gerbron y Senedd. 

Gall rheoliadau sy’n ddarostyngedig i’r weithdrefn gadarnhaol ‘gwnaed’ ddod i rym ar unwaith wedi 

iddynt gael eu gwneud gan Weinidogion Cymru. Fodd bynnag, rhaid i’r cynnig ar gyfer cymeradwyo 

rheoliadau o’r fath gael ei ystyried gan y Senedd, a rhaid iddi gytuno arno, cyn pen cyfnod o ddim 

mwy na 60 o ddiwrnodau er mwyn i’r rheoliadau hynny barhau mewn effaith. Os na chynhelir pleidlais 

o fewn yr amserlen hon, neu os na chaiff y rheoliadau eu cymeradwyo gan y Senedd, bydd yr offeryn 

yn peidio â chael effaith o’r diwrnod sy’n dilyn diwrnod 60 neu ar ddiwedd y dydd ar y diwrnod y 

cynhelir y bleidlais. Rhaid bod o leiaf 28 o ddiwrnodau wedi mynd heibio hefyd, o’r pwynt y cawsant 

eu gwneud, cyn y gall y Senedd ystyried y cynnig i gymeradwyo rheoliadau o’r fath, a phleidleisio ar y 

cynnig hwnnw. Wrth gyfrifo’r cyfnodau hyn, ni ystyrir unrhyw adegau pan fydd y Senedd wedi’i 

diddymu neu ar doriad sy’n 4 diwrnod neu fwy.  

effaith y rheoliadau, er mwyn bod y newidiadau yn cael effaith o’r un 
dyddiad y cafodd y rheoliadau gwreiddiol effaith. Serch hynny, dim ond 
pan na fydd y newidiadau yn cynyddu neu’n creu atebolrwydd treth, 
neu’n lleihau hawl i gredyd treth y Dreth Gwarediadau Tirlenwi y bydd 
hyn yn bosibl.  

 

2.3 Ni all rheoliadau wneud newidiadau yn ôl-weithredol pan fyddai gwneud hynny yn 

gorfodi cosb newydd neu’n ymestyn cosb bresennol. At hynny, pan fo’r 

rheoliadau yn creu atebolrwydd treth ddatganoledig, neu’n cynyddu atebolrwydd 

o’r fath, dim ond gydag effaith ôl-weithredol i’r dyddiad y mae Gweinidogion 

Cymru wedi gwneud datganiad llafar neu Ddatganiad Ysgrifenedig i’r Senedd y 

ceir eu gwneud. Mae’r un cyfyngiadau yn berthnasol pan fo’r rheoliadau yn 

lleihau hawl i gredyd treth at ddibenion y Dreth Gwarediadau Tirlenwi, neu’n 

tynnu hawl o’r fath yn ôl. Pan fo’r rheoliadau yn dileu neu’n lleihau atebolrwydd 

treth ddatganoledig, neu’n cynyddu neu’n cyflwyno credyd treth newydd i 

gyfundrefn y Dreth Gwarediadau Tirlenwi, nid yw’r cyfyngiadau hyn yn 

berthnasol. 

 

2.4 Bydd Gweinidogion Cymru yn sicrhau bod y rheoliadau a wneir yn gymesur ac yn 

gydnaws â’r Confensiwn Ewropeaidd ar Hawliau Dynol6.  

 

3. Hysbysu ynghylch y Newidiadau a’u Hamseriad  

 

3.1 Bydd Gweinidogion Cymru fel arfer yn ceisio gwneud cyhoeddiadau am drethi fel 

rhan o’r Datganiad Cyllideb Ddrafft pan fo’n bosibl, ond mae angen cydnabod 

hefyd mai ar gyfer ymateb i ddigwyddiadau allanol y bwriedir defnyddio’r pŵer a 

ddarperir gan y Ddeddf. O ganlyniad, mae’n debygol y bydd y defnydd o’r pŵer 

hwn yn digwydd y tu allan i’r cyfnod amser a fyddai’n caniatáu i gyhoeddiad gael 

ei wneud fel rhan o Gyllideb Ddrafft Llywodraeth Cymru. Felly, mae newidiadau 

yn fwyaf tebygol o ddigwydd y tu allan i’r Datganiad Cyllideb Ddrafft cyntaf. Pan 

fo’n bosibl, bydd Llywodraeth Cymru ac Awdurdod Cyllid Cymru yn defnyddio eu 

sianeli cyfathrebu a rhanddeiliaid hysbys i godi ymwybyddiaeth o’r newidiadau yn 

syth ar ôl unrhyw ddatganiad llafar neu Ddatganiad Ysgrifenedig (yn benodol, y 

Datganiad Ysgrifenedig a’r manylion a’r Atodiadau fydd yn rhan ohono).  

 

4. Gweithdrefn 

 

4.1 Wrth gyflwyno deddfwriaeth ôl-weithredol, bwriad Gweinidogion Cymru yw cadw 

at y weithdrefn a ganlyn:  

 

- bod manylion cyffredinol y newidiadau arfaethedig yn fanwl gywir ac yn 
cael eu darparu drwy gyfrwng datganiad llafar neu Ddatganiad 
Ysgrifenedig 

 
6 “Hawliau’r Confensiwn” sydd wedi’u hymgorffori yng nghyfraith y DU drwy gyfrwng Deddf Hawliau 
Dynol 1998. 

- bod y datganiad llafar neu’r Datganiad Ysgrifenedig yn nodi'r 
weithdrefn a ddefnyddir a bod y rheoliadau yn cael eu gwneud cyn 
gynted â phosibl yn unol â’r weithdrefn berthnasol a pholisïau 
Llywodraeth Cymru  

- bod Gweinidogion Cymru yn ysgrifennu at Gadeiryddion y Pwyllgor 
Cyllid a'r Pwyllgor Deddfwriaeth, Cyfiawnder a’r Cyfansoddiad gan 
amlinellu’r newidiadau arfaethedig a gwahodd y Pwyllgorau i ystyried 
diben ac effaith y ddeddfwriaeth ôl-weithredol. Bydd copïau o’r llythyrau 
hefyd yn cael eu hanfon at y Llywydd 

- bod y rheoliadau yn cael eu gosod gerbron y Senedd (a, phan fo’n 
briodol) yn cael eu gwneud cyn gynted ag sy’n bosibl.   

 

4.2 Pan fo'n bosibl gwneud hynny yn yr amser a ganiateir gan amgylchiadau unigol, 

bydd Llywodraeth Cymru yn ceisio barn ar effaith y rheoliadau, naill ai drwy 

ymgynghoriad ffurfiol os bydd amser yn caniatáu, neu yn anffurfiol gyda phartïon 

allanol dibynadwy sydd â buddiant. Fodd bynnag, o ystyried natur y rheoliadau, 

yn enwedig mewn achosion pan fo angen diwygio ar frys, efallai na fydd bob 

amser yn bosibl gwneud hyn, er enghraifft pan fo risg o ragflaenu. 

Vaughan Gething AS/MS 
Gweinidog yr Economi 
Minister for Economy 
 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Vaughan.Gething@llyw.cymru 
                Correspondence.Vaughan.Gething@gov.wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
Ein cyf/Our ref VG-0732-22 
 
Elin Jones AS 
Llywydd 
 
Llywydd@senedd.cymru 

 
27 Mehefin 2022 

  
 
Annwyl Elin  
 
Cyflwynodd yr Ysgrifennydd Tramor, yr Anrh. Liz Truss AS, y Bil Protocol Gogledd Iwerddon 
(y Bil) yn Nhŷ’r Cyffredin ar 13 Mehefin. 
 
O’n dadansoddiad cychwynnol, mae’r Bil yn cyffwrdd â meysydd cymhwysedd datganoledig. 
Mewn llythyr ataf ar 13 Mehefin, mae’r Ysgrifennydd Tramor yn cadarnhau bod Llywodraeth 
y DU yn ceisio cydsyniad y Senedd i’r Bil ac yn gofyn a fyddai Gweinidogion Cymru yn cytuno 
mewn egwyddor i gefnogi Cynnig Cydsyniad Deddfwriaethol. Fodd bynnag, o ystyried 
absenoldeb llwyr ymgysylltu ystyrlon gan Lywodraeth y DU cyn ei gyflwyno a chymhlethdod 
y materion a godir yn y Bill, nid yw wedi bod yn bosibl eto i ystyried yn iawn ganlyniadau’r hyn 
a gynigir, o ran datganoli 
 
Yn ogystal, mae gennyf bryderon mawr y gallai’r Bil dorri rhwymedigaethau rhyngwladol, ac 
mae angen dadansoddiad pellach i lywio ein safbwynt. Mewn datganiad sy’n amlinellu 
safbwynt cyfreithiol Llywodraeth y DU mae’n mynnu bod y Bil yn gyson â chyfraith ryngwladol. 
Tra bod Llywodraeth y DU yn derbyn y byddai’r Bil, pan ddaw i rym, yn ymwneud â methu 
cyflawni rhwymedigaethau rhyngwladol y DU, mae Llywodraeth y DU yn cyfiawnhau hyn ar 
sail yr athrawiaeth ‘rheidrwydd’ o dan gyfraith ryngwladol.Er hynny, mae’n werth nodi bod 
pryderon wedi’u codi mewn sylwebaeth gyfreithiol ynghylch hygrededd amddiffyniad o’r fath. 
Rydym yn cymryd cydymffurfio â chyfraith ryngwladol o ddifrif ac mae angen dadansoddiad 
manwl pellach o’r Bil er mwyn deall ei oblygiadau’n well. 
 
Rwy’n bwriadu gosod Memorandwm Cydsyniad Deddfwriaethol gerbron y Senedd cyn gynted 
ag y bydd gennym ddarlun clir o ganlyniadau’r ddeddfwriaeth arfaethedig o ran datganoli. 
Fodd bynnag, bydd hyn y tu allan i’r terfyn amser arferol o bythefnos o dan Reol Sefydlog 29. 

Rwy’n copïo’r llythyr hwn i’r Prif Weinidog, y Cwnsler Cyffredinol a Gweinidog y Cyfansoddiad, 
y Gweinidog Materion Gwledig a Gogledd Cymru, a’r Trefnydd, Cadeirydd y Pwyllgor 
Diwylliant, Cyfathrebu, y Gymraeg, Chwaraeon a Chysylltiadau Rhyngwladol, a Chadeirydd 
y Pwyllgor Deddfwriaeth, Cyfiawnder a’r Cyfansoddiad. 
 
 
Yn gywir 
 

 
Vaughan Gething AS/MS 
Gweinidog yr Economi 
Minister for Economy   

